
Кіріспе

"Экономика және менеджмент" курсы бойынша аталған бағдарламада экономикалық заңдардың және олардың аграрлық өндірістегі пайда болу формалары, саладағы өзіне тән ерекшеліктерін ескере отырып, экономикалық ара қатынастарды, ауылшаруашылығының басқа да материалдық өндіріс сферасы мен өзара әрекеті, басқарудың ерекше түpi ретінде менеджментпен өзара байланысын, біртұтас тұрақты жүйені білдіретін нapықтық кәcіби қызметкeрлері үшiн бірден бip негізгі пән ретінде маркетингті, бәсекелестік орта жағдайындa нарықтың конъюктурасының нақты өзгеруіне қaбілеттi іскерлік экономикалық жүйені білдіретін әрекеттepдi оқып білу қарастырылады.

Аталған курсты оқып білу басқару тәжірибесі және ғылым ретінде менеджмент пен маркетингті оқy арқылы студенттерге менеджер дағдыларын тaныcтыруғa, нарықтық экономика жағдайында жұмысқа мамандарды дайындауға бағытталған.

Курстың негізгі мақсаты - студенттерге экономика, менеджмент, маркетингтің теориялық және практикалық негізін беру.

"Экономика және менеджмент" курсын оқып білу нәтижесінде студенттер: нарықтық механизмдерін пайдалану негізін; шаруашылықпен айналысу тәжірибесіндегі объективті экономикалық заңдардың әрекетін; сұраныс пен ұсыныстың қалыптасуын; өндірістегі ғылыми-техникалық прогрестің жетістіктерін кеңінен қолдану нәтижелерін; ауылшаруашылығы өндірісінің экономикалық тиімділігін және өндірістің рентабельділігін анықтау әдістемесін; жердің экономикалық бағасын; қазіргі жағдайдағы ауыл шаруашылығы экономикасын тұрақтандыру шарттарын, талаптарын және бағыттарын; басқару теориясы мен тәжірибесі негіздерін; басқару функцияларын; мaркетингтің негізгі бағыттарын; өнімді өткізу стратегиясын; өнімдерге баға қою әдістерін білуі тиіc.

Студенттер басқару саласындағы білімдерін тәжірибеде қолдануды; басқару әдістерін игеруді; басқарудың нeгiзгi функцияларын жетiлдіруді; алға қойған мақсатқа жету үшін адамдармен тиянақты жұмыс істей отырып тәуекелге баруды; күнделіктi жұмыста дау-жанжал мен өте қиын  жағдайларды шешуді бiлyi керек.

"Экономика және менеджмент" курсын оқып бiлy экономикалық теория, жоғары математика, статистика және бірқатар технологиялық пәндер курсынан алған білімдеріне негізделгeн. Алынған білімді агpoбизнестi ұйымдастыру, әлеуметтік-экономикaлық болжау, шаруашылық қызметті талдау, аграрлық және жер құқығы негіздері, бухгалтерлік есеп курстарында, сонымен қатар aлдағы тәжірибелік қызметтегі дипломдық жұмысты орындау барысында пайдалануға болады.
1 тақырып. Агроөнеркәсіптік кешен. АӨК нарық. Шаруашылықтандырудың нарықтық тетігінің экономикалық негіздері    

    Мақсаты: Нарық түсінігі мен атқаратын қызметтері және АӨК нарықтың         

    механизмінің экономикалық негіздерін қарастыру

     Жоспары:       

1. ҚР-сы экономикасында аграрлық сектордың орны мен мазмұны.

2. Агроөнеркәсіптік кешен және оның құрылымы.

3. Агроөнеркәсіптік кешенінің инфрақұрылымы оның түсінігі, мәні  және жіктелуі.                       

4. АӨК ауылшаруашылық нарықтың жіктелуі

5. Шаруашылық жүргізудің нарықтық механизмі және оның элементтері

6. Сұраныс пен ұсыныс заңдарының аграрлық өндірісте көрінуі.

1. ҚР-сы экономикасында аграрлық сектордың орны мен мазмұны.
ҚР-да  агроөнеркәсіптік кешен экономиканың аса маңызды саласы және ол экономикалық дағдарысты жою, тамақ және жеңіл өнеркәсіпті дамыту, саяси және әлеуметтік тұрақтылықты қамтамасыз ету жолында шешуші роль атқарады. Көптеген жылдар бойы өнімді еңбекке ынталандыру тетіктерін жете пайдаланбағандықтан аграрлық салада терең дағдарыс қалыптасты. Одан шығудың бірден-бір жолы осы салада кешенді және жүйелі түрде экономикалық реформа жүргізу керек болды. Еліміздің әлемдік сауда ұйымына кіруі ауыл шаруашылық өнім өндірушілері  үшін - дақылдардың сапасын, өнімділігін арттыру керек. Сапалы өнім алу, өнімділікті жоғарылату бірінші  кезекте қызмет көрсететін орталықтардың техникалық базасын жетілдіру. Алдыңғы қатарлы экологиялық қауіпсіз техникамен, технологиямен жабдықталуын тиімді ұйымдастыруын қажет етеді. Сонымен қатар өндіріс тиімділігін жоғарлатуға алып келетін инновациялармен жаңа технологияларды енгізу негізгі функциясы болып табылады. Агроменеджерлерді  жалдау әлемдік нарықта бәсекеге қабілетті өнім өңдіруге негіз болады.  Нарықтық экономика жағдайында агроөнеркәсіптік кешенінде жүргізілген реформаның негізгі мақсаты өндірістің тиімділігін арттыру, өнім сапасын жақсарту, өнімнің өзіндік құнын төмендету арқылы халықты азық- түлік пен қамтамасыз ету болып табылады. ҚР – сы  ауыл шаруашылығын тиімді дамытудың бір жолы ауыл шаруашылығын материалдық  - техникалық ресурстармен , өндірістік қызмет көрсетуді қамтамасыз етуші кәсіпорындарға, ауыл шаруашылық  кәсіпорындарын техникалық және жөн - жобалық көмек көрсетуші фирмаларға көңіл аудару. 

2.Агроөнеркәсіптік кешен және оның құрылымы.

1970 жылдардың отандық ғылымында ауыл шаруашылығын аралас салалармен  бір кешенде зерттеу дами бастады. Тиісінше «агроөнеркәсіптік кешен» атауы пайда болып, ғылыми  және практикалық сөз қолданысына енді.  Агроөнеркәсіптік кешені құрылымы 3 негізгі сфералардың жиынтығынан тұрады ( сызба-1):

Агроөнеркәсіптік кешен


Ісфера



    ІІсфера


   ІІІсфера




Cызба-1

Бірінші сфераға:  қор шығаратын салаларға-трактор және ауыл шаруашылығы машиналарын жасау, минералдық тыңайтқыштар және өсімдік пен малды қорғаудың  химиялық құралдары, ауылдық құрылыс, өндірістік мал азығын өндіру   және микробиология, сонымен қатар суландыру құрылысы сияқты қорды қажет ететін салалар кіреді.

Екінші сфераға: таза  ауыл шаруашылық өндірісінің  салалары -  егін шаруашылығы, мал шаруашылығы және ауыл шаруашылық жем өндірісі немесе мал азығын өндіру жатады. 

 
Үшінші сфераға: әдетте ауыл шаруашылығы шикізаттарын  дайындау, тасымалдау, сақтау және  өңдеуді  қамтамасыз ететін салалар мен өндірістердің   жиынтығы болып табылады. 

Қазіргі заманғы ауыл шаруашылығының экономикалық үрдістерге және  ауыл шаруашылығы өнімдерінің  нарығына үлкен бизнестің әсері күшейген шақтағы аралас салалармен  тығыз топтасып  кетуі  ауыл шаруашылығындағы экономикалық бағыттарды  аралас салалардың әсерінен бөлек қарастыру терең зерттеуге мүмкіндік бермейтіндіктен,  агробизнесті жүзеге асырудың теориялық әдістемелік негіздерін дамыту және практикалық әдістерді оқып үйрену қажеттілігі туады. Агробизнестің кешені төрт негізгі сфераға бөлінеді ( сызба-2).
Бірінші сфераға: ресурстар - ауыл шаруашылығын техникамен, жемшөппен, тұқыммен, тыңайтқышпен, өсімдіктер және  малды қорғайтын  дәрі – дәрмекпен, яғни өндірістің  материалдық факторымен  қамтамасыз ететін  салалар жатады.

Агробизнес кешені


Сызба-2  

3. Агроөнеркәсіп кешенінің инфрақұрылымның мәні, түсінігі және жіктелуі. Ауыл шаруашылығында  тиімді, ұдайы өндіріс процесінің қалыптасуы қызмет көрсететін салаларға байланысты. Қызмет көрсететін салалар ауылшаруашылығына ең қажетті, маңызды қызметтерді орындайды. Ауыл шаруашылығының өндіріс көлемі ұлғайған сайын материалдық - техникалық  ресурстарды, қосалқы материалдарды  т.б. жұмсау мөлшері ұлғаяды. Шаруашылықтың электр энергияға, көлікке, байланыс құралдарына, өнімдерді сақтауға деген қажеттіліктері артады.

Ауыл шаруашылық өнімдерін тұтынушыларға жеткізіп беру, шаруашылықтың ұдайы өндіріс процесіне әсер ететін  жабдықтау, жөндеу жұмыстарын қамтамасыз ететін салалардың қажетті құрылысымен қамтамасыз ететін тағы басқа да салалардың, қажетті ауыл шаруашылық өнім көлемін өндіру үшін олардың бірдей дамуы, нарық жағдайында маңызды рөлге ие болып отыр. Бұл айтылған салалар мен  қызметтердің жиынтығы экономикада «инфрақұрылым» деп аталады. 

Инфрақұрылым  деп – экономикалық  және әлеуметтік қайта өндіріске қажетті жағдай жасайтын салалар өндірістердің кешені ретінде бейнеленеді. Ол өндіріс процесінде пайда болатын технологиялық, өндірістік, экономикалық байланыстарды іс жүзінде асыру жолымен агроөнеркәсіп кешенінің тиімді қызмет атқаруына ықпал етеді. 

Инфрақұрылым  ауыл шаруашылық өндірісін интенсификациялаудың және оның тиімділігін арттырудың маңызды факторларының бірі. Инфрақұрылым өндіріс көлемін арттыруға және ауыл шаруашылық өнімінің сапасын жақсартуға қажетті жағдай жасайды. Инфрақұрылым ұйымның соңғы тұтынуы өнім өңдіруге елеулі әсер етіп, жалпы өндірісте қызметтің тиімді атқарылуын жүзеге асырады. Инфрақұрылымның басты мақсаты негізгі салалардың бірқалыпты үздіксіз қызмет атқаруын қамтамасыз ете тұрып , оларды жан-жақты жабдықтай отырып  , барлық агроөнеркәсіп кешен салаларының тиімділігін арттыру болып табылады. 

Инфрақұрылымды  негізгі салалармен  салыстырғанда өздеріне тән ерекшеліктері бар. Олар өздігінен ешқандай өнім өндірмейді, бірақ инфрақұрылымсыз ешбір жаңа өнім өндіру, сондай-ақ соңғы тұтыну өнімі қажетті көлемде өндірілмейді. 

Олардың негізгі салаларға қызмет көрсетуі арқылы жұмыстың соңғы нәтижесінің тиімді болуын қамтамасыз етеді. Инфрақұрылымның аса ерекше функцияларының бірі - негізгі өндірісте өнімдерді одан әрі ұқсату (сату, тасу т.б.) қызметтерін  өз қолдарына  алып, негізгі салаларға өндіріс өнімін молайтуға,  мамандығын тереңдетуге  мүмкіндік беру.  

Агроөнеркәсіп кешенінің инфрақұрылымының барлық элементтерін төмендегідей белгілері бойынша топтауға болады: ( сурет 1)

1. Өндірістік процеске ықпал ету дәрежесі бойынша

2. Салалық белгі бойынша 

3. Территориялық белгісі бойынша 

4. Функционалдық белгісі бойынша

Өндірістік процеске ықпал ету дәрежесі бойынша  инфрақұрылым:

өндірістік және әлеуметтік болып бөлінеді. Қазіргі нарықтағы  ауыл шаруашылық өндірісін дамыту үшін өндірістік инфрақұрылымның орны ерекше . Өндірістік инфрақұрылымның құрамына өндіріс құралдарының қалыпты жұмысын қамтамасыз ететін салалар кіреді. Оның құрамына ауыл шаруашылық өндірісіне  тікелей қызмет көрсететін салалар кіреді ( 2-сурет) .  Өндірістік инфрақұрылым 2 салаға  бөлінеді:

1. Ауыл шаруашылығына  қызмет көрсететін салалар

2. Ауыл шаруашылығына арнайы  қызмет көрсету бөлімдері

          Ауыл шаруашылығына  қызмет көрсететін салаларға  келесідей жүйелер жатады: 

1. Материалды - техникалық  жабдықтау жүйесі 

2. Электр - энергиямен қамтамасыз ету жүйесі 

3. Тоңазытқыш, элеватор, қойма , ыдыс  

4. Көлік , байланыс және жол тарабына байланысты қызметтерді іс жүзіне асыруды қамтамасыз ету 

5. Ауыл шаруашылық саласына тиісті мелиоративтік және ирригациялық жұмыстар және өңдеу, сату  жүйесі жатады . 

Ауыл шаруашылығына арнайы  қызмет көрсету бөлімдеріне келесідей жүйелер жатады: 

     1. Агротехникалық 

     2. Өсімдіктерді қорғау 

3. Ветеринарлық

4. Қолдан ұрықтандыру 

5. Жөндеу техникалық  жұмыстар 

6. Ғылыми және ақпараттық жұмыстар жатады.

Жоғарыда көрсетілген инфрақұрылым жүйелерінің көпшілігі атап айтқанда, көлік, байланыс және жол тарабы, ауыл шаруашылық құрылыс жүйелері; қойма, элеватор,  ыдыс, тоңазытқыш шаруашылықтары  т.б. өнім өндіруге салааралық қызмет атқаратын болса, ал  агротехникалық, ветеринарлық, техника жөндеу және оны күту, өсімдікті қорғау  орындары тек қана ауыл шаруашылық саласына ғана қызмет көрсетеді.

Инфрақұрылым салалары өндірістік процеске бірдей әсер етпейді  және қоғамдық өндірісте  тиісті орын алады.Осыған байланысты инфрақұрылым салаларын оның негізгі қасиеттері бойынша жіктеу үлкен маңызға ие.Ол салааралық  байланыстарды  зерттеуде және негізгі өндіріс  пен  қызмет көрсетуші салалар арасында оңтайлы теңдікті орнатуға  ықпал етеді.

4.АӨК ауылшаруашылық нарықтың жіктелуі. Жиырмасыншы ғасырдың 90-жылдарынан бастап, Қазақстан әкімшілік тұрғыдан реттелетін, жоспарлы экономикадан нарықтық экономикаға көшті. Нарықтық экономика дегеніміз-экономикалық шешімдердің негізінен орталықтың нұсқауынсыз, рыноктар арқылы қабылдануы. Нарықтың көптеген анықтамалары бар, алайда олардың бәрі мынаған келіп саяды: нарық-бұл сатып алушылар мен нақтылы тауар немесе қызмет сатушыларды тоғыстыратын механизм, басқаша айтқанда, дербес шешім қабылдайтын жекелеген экономикалық субьектілер арасындағы байланыстар, өзара қатынастар түрі. Экономикалық субьектілер өздерінің міндеттеріне қарай сатып алушылар мен сатушылар болып бөлінеді. Сатып алушылар (тұтынушылар)-бұлар өзі тұтыну үшін тауарлар мен қызметтерді өндірушілер, ресурстардың (жер,су,жанармай және басқалардың) қожайындары, сондай-ақ  өзінің жұмыс күшін сатушы еңбеккерлер танылады. Адамдар мен фирмалар рынокта атқаратын міндетіне байланысты бір мезгілде сатушы да, сатып алушы да болуы мүмкін. Мысалы, жұмысшы маусымдық жұмысқа жалданады, өз күшін сатушы ретінде көрінеді, сонымен қатар ол тауарларды, яғни өзге жұмысшы еңбегінің нәтижесін иемденіп, сатып алушы да болып табылады. Рынок қалыпты жұмыс істеу үшін меншік түрлерінің алуандығы (жекеше, кооперативтік, акционерлік және басқаша болуы) мен нарықтық инфрақұрылым жасалу қажет. Нарықтық инфрақұрлымға тауарлар мен қызметтер рыногы, өндіріс факторларының рыногы, өндіріс факторларының рыногы және қаржы рыногы жатады, басқаша айтқанда, нарықтық қатынастарға көшу үшін жекешелендіру және мемлекет билігінен алумен қатар, рыноктар жүйесін қарау керек.  Нарықтық инфрақұрылымның аталған элементтерінің әрқайсысы өзіне басқа элементтерді қамтиды. Тауарлар мен қызметтер рыногы тауар биржаларының көтерме және бөлшек сауда, маркетингтік ұйымдар ашуда және олардың жұмыс істеуін көздейді.

  Өндіріс факторларының нарығы. 

Жерді, өндіріс құралдары рыногы мен еңбек рыногын қамтиды.

  1. Жерді еркін түрде сатып алатын-сататын батыс елдердегі тәрізді жер рыногы Қазақстанда іс жүзінде әзір жоқ.. Республикада жер учаскелерін өмір бойы мұра ретінде иемденуге мемлекет береді.

  2.Еңбек рыногы жалданып жұмыс істеуші адамдардың барлық қызметтерін қамтиды. Ол адамдар-жұмысшыларды басқарушылар мен директорлары.

  Осы рыноктың ең маңызды құралы-еңбек биржасы жұмыс күші көздерін көрсетеді, жұмыссыздықтарды даярлаумен және қайта мамандандырумен, қоғамдық жұмыстарды ұйымдастырумен айналысады. 

3.Өндіріс құралдарының рыногы немесе капитал рыногы, өндіріс құралдарын иемденуге қажетті барлық  негізгі, айналымдағы қаржыларды, сондай-ақ ақшалай қаржыларды қамтиды. Кейбір  батыс  мамандары  өндірісті  ұйымдастырушы  және  басқарушы  адамға  тән  кәсіпкерлік  дарынын  да  осыған  жатқызады,  өйткені,  батыс  сарапшыларының  есептеулері  бойынша,  еңбекке  қабілетті  тұрғындардың 5 -10  пайызы  ғана сондай дарынға ие болды екен, сондықтан деп есептейді олар, кәсіпкерлік дарын шектеулі ресурстар қатарына жатады. Қаржы рыногы немесе ақша, рыногы-бұл қаржылар, яғни ақша, құнды қағаздар, акция сұранысы мен ұсынысын айқындап көрсетуші рынок. Бұл рынокта адамдар немесе мекемелер қарызға ақша алады, немесе қарызға ақша береді. Құнды қағаздар, акциялар ұсынады және сатып алады, валюта сатып алады және сатады.

  4.Қаржы рыногы қор және валюта биржалары жұмыс істеуін көздеп, ойластырады.

  Барлық осы рыноктар өзара байланысты және біріне бірі ықпал етеді. Капитал және рыноктарындағы баға тауарлар мен қызметтер рыногындағы бағадан көрініс береді. Мәселен, несиелердің қымбаттауы тауарлардың бағасын көтере бастайды. 

 5. Шаруашылық жүргізудің нарықтық механизмі және оның элементтері. Әрбір тауар өндіруші өз тауарын неғұрлым пайдалы өткізуге мүдделі болса, сатып алушы жоғарғы сапалы тауарды неғұрлым арзан бағамен алғысы келеді, бұл жерде оның екеуін де бүтіндей экономиканың қалай жұмыс істейтіні немесе өз мүдделері қалайша орындалатыны ойландырып жатпайды. Барлық сатушылар мен сатып алушылардың өзара әрекетін үйлестіру нарықтық механизм арқылы жүзеге асырылады. Нарықтық механизм арқылы жүзеге асырылады. Нарықтық механизм бұл үрдісті баға және бәсеке жүйесі арқылы қамтамасыз етеді. Сатып алушы рынокта нақты баға бойынша не мына, не басқа тауарды таңдап тұрып, сол тауардың өндірілуі мен өткізілуін мақұлдаған болып шығады. Рыноктағы баға не нәрсеге көп сұраныс барын, қандай тауарлар жетіспейтінін, нені өндіру керектігін және нені сату пайдалы екенін айтып тұрады. Бағаны бағдар ете отырып, тауар өндірушінің нақты шешім қабылдауына болады. Нарықтық механизмнің екінші маңызды элементі бәсеке болып табылады. Бәсекенің арқасында тауар өндіруші қоғамға қажетті тауар өндірісін жолға қояды. Бәсеке қолда бар ресурстарды ұтымды пайдалануға жәрдемдеседі, өндіріс тиімділігін арттыруға жетелейді. Егер тауар өндіруші тауарды үлкен өндірістік шығындармен және оның тауары тым қымбат болса, онда ол тауарын өткізе алмайды, сондықтан ол өндірістік ресурстарды үнемдеп жұмсауға және өнімнің өзіндік құнын төмендетуге мәжбір болады. Бәсеке сондай-ақ тауар сапасын жақсартуға жетелейді, өйткені сапасы нашар тауардың өткізілуі қиын, егер өткізілсе де, оның бағасы төмен болмақ. Сөйтіп, нарықтық экономикада бәсеке-реттеуші және бақылаушы күш болып табылады. Дамыған капиталистік елдерде нарық жүйесі ресурстарды бөлудің негізгі механизмі болып табылады, ал жоспарлы экономиканың тұсында олар (ресурстар) жоспарланған күйде орталықтан бөлінетін. Нарықтық экономиканың артықшылықтары да, кемшіліктері де бар. Артықшылықтарына мыналар жатады: 

1. Нарық ресурстарды қоғамға қажетті тауарлар өндіруге бағыттайды, сондықтан ресурстарды тиімді бөлуге жәрдемеседі, мұнда басты нәрсе тауардың белгілі бір түріне сұраныс болып табылады, яғни нарық, тауар бағасын және өндірістің ықтимал шығындарын бағдар ете отырып, бірінші кезекте тұтынушы сұранысы қанағаттандырылады. Мысалы, фермердің шағын жылы жайы бар, сегізінші наурыз қарсаңында гүлдерге, көкөніспен қиярға ықтимал бағаны және осы өнімдерді өндіруге кететін шығындарды ойластыра отырып, не өндіретін шаруаның өзі шешеді. Сондай-ақ жылыжайды жылытуға электрді ме, биологиялық отынды ма немесе күн көзінің қуатын ба, қайсысын пайдаланатынын анықтайды, яғни өзіне экономикалық тұрғыдан неғұрлым тиімді нұсқаны таңдайды.

2. Өзгеріп отыратын жағдайларға бейімделген, анағұрлым икемді нарықтық экономика тұтынушылар мен кәсіпкерлердің таңдауы және әрекеттеріне еркіндік береді. Олар өз шешімдерін қабылдауда, мәмілелер жасауда, жұмыс күшін жалдауда және баға (еңбек бағасын қоса) белгілеуде тәуелсіз.

3. Нарықтық механизм анағұрлым пысық, әрекетшіл жандарды ынталандырды. Барынша мол пайда табу үшін және бәсекелестерінен асып түсу үшін тауар өндірушілер ең жаңа техналогяны, әсіресе ресурстарды анағұрлым сақтайтын түрін өндіріске енгізеді: ең жоғоры сапалы өнім шығарады. 

Нарықтық кемшілік жақтары:    

  1.Нарықтық ақшасы барлардың талап - талғамын қанағаттандыруға бағытталған, ол әлеуметтік тұрғыдан жөн саналатын арзан тауарлар шығару мен қызымет көрсету қажеттігін ескере бермейді;

  2. Ұжымдасын пайдаланатын тауарлар мен қызыметтер өндіруге, суландыру іргетастарын салуға, қоғамдық көлікке, тегін білім беру және денсаулық сақтау жүйесіне, ғылымдағы іргелі зертеулері дамытуға ынталандыру жағдайларын қамтымайды;

  3. Нарық қайтадан жаңғыруға келмейтін және қайта жаңғыруы қиын ресурстарды (жер, пайдалы қазба байлықтар, әлемдік мұхит өнімі, ормандар және т.б.) ұтымды пайдалануды, сондай-ақ  айнала қоршаған ортаны қорғауды жетік қамтамасыз етпейді. 

Нарықтың мұндай жағымсыз жақтары мемілекеттік реттеу есібінен, заң актілерін жасау, салық салу, квоталар бөлу, лицензаялау жолдарымен өтілу тиіс. Тегін білім беру, денсаулық сақтау, еңбек құқықтар, ғылымды, мәдениетті, көлікті, байланыс пен электр қуатын дамыту мәселелері мемлекеттік бюджет есебінен, осы мақсаттағы мемлекттік мекемелер құру жолымен қамтамасыз етілуге тиіс.          

        Өнеркәсібі дамыған елдердегі осы заманғы нарықтық эканомика бұл ерекшеліктерді ескереді және белгілі бір әлеуметтік басымдықтарды анықтай отырып, едәуір мөлшерде мемлекет тарапынан реттеледі.

6. Сұраныс пен ұсыныс заңдарының аграрлық өндірісте көрінуі.   Нарықтық механизмнің қалыпты жұмыс істеуі тауарлар мен қызметтерге деген сұраныс пен ұсынысқа тәуелді. Нарық субектілері, біз жоғарыда көрсеткендей, тауарлар мен қызметтерді сатып алушылар болып табылады. Сатып алушылар әртүрлі баға бойынша осы қазір иемденгісі келетін белгілі бір, тауарлар мен қызметтер саны сұраныс деп аталады. Сұранысқа ие болған тауар саны деп тұтынушылар сатып алғысы келетін тауарлар көлемін айтады. Мысалы, ТМД елдері Қазақстан 8 миллион тонна астық сатып алғысы келеді дейік, бұл-сұраныс, ал іс жүзінде 8,2 миллион тонна сатып алтын болса, яғни шын мәнінде көбірек сатуға ұсыныс болған. Тұтынушы тілегі осынша тауарды нақтылы баға бойынша сатып алуға оның ақшасы бар екенін білдіреді. Сұранысқа ие болған тауар саны көптеген факторларға: тауар немесе қызметтер бағасына, жалпы сатып алушылар санына, тауаралмастырушылар   бағасы мен инфлициялық жағдайларға тәуелді.     Әдетте,  сатып алушылар баға едәуір жоғары болғанда тауарды баға төмен кездегіден аз сатып алады. Бұл тәуелдік заңды сұраныс деп аталады. Сүйтіп сұраныс заңы – бұл белгілі бір кезеңге тауар немесе қызметтерге сұраныс мөлшері мен баға арасындағы кері тәуелділік. Тауар өндіруші ұсынған тауардың саны мен ықтимал бағаның арасында тура тәуелділікте бар. Тауар бағасының салыстырмалы түрдегі жоғары деңгейі жағдайында өнім өндірушілер өз ресурстарын тауардың осы түрін өндіруге бағыттайды және оның санын молайтады. Тауар бағасының төмендеуі өндірістік қысқаруына, ал содан соң рынокта тауар ұсынысының азаюна әкеліп соғады. Өндіруші өз ресурстарын неғұрлым тиімді тауар өндіруге қайта бағдарлайды. Сөйтіп, ұсыныс заңы белгілі бір кезеңде ұсынуға тауар немесе қызмет мөлшері мен баға арасындағы тура тәуелділік ретінде көрінеді. Сұраныстың көбеюі тепе-тең тауар саны мен тепе-тең бағаның өсуіне әкеледі, ал сұраныстың азаюы тепе-тең тауар санында, тепе-тең бағаны да төмендетеді. Өз кезеңінде тауар ұсынысының өсуі тепе-тең тауар санын көбейтеді. Ал ұсыныстың азаюы тепе-тең бағаны өсіреді және тауар санын азайтады. Сөйтіп, сұраныспен ұсыныс рыноктағы тауар саны мен бағаны анықтайды. Тауардың бағасы өзгеруіне тұтынушылар сезімталдығының дәрежесі баға икемділігімен айқындалады. Икемділік – бір ауыспалы шаманың екінші бір шаманың өзгеруіне әсерлену белгісі. Егер аздаған өзгерістер сатып алынатын тауар санын едәуір өзгеріске түсірсе, онда мұндай өнімдерді икемді деп атайды. Баға икемділігі немесе икемсіздік дәрежесі Еd коэффицентімен өлшенеді.

Бақылау сұрақтары:

1.АӨК түсінігі, құрамы, қалыптастыру себебі, мақсаты. Ауыл шаруашылығы- 

АӨК байланыс буыны ұғымдарын түсініктеме беріңіздер.

2. АӨК және ел экономикасындағы аграрлы өндірістің орны мен маңызын 

ашыңыздар.
3. Аграрлы өндірістің спецификалық ерекшеліктері деген не?
4. АӨК және ауыл шаруашылығында инфра құрылымның мәні,мағынасы 
және классификациясы деген не?
5. Елдің азық-түлік қауіпсіздігі.

6.Өндірістік, нарықтық және әлеуметтік инфро құрылым,олардың құрамын 

ашыңыз.

7. АӨК, ауыл шаруашылығындағы нарықты жіктеңдер
2 тақырып.  Аграрлық өндірістің жер ресурстары және жерді пайдаланудың тиімділігін арттыру жолдары.
      Мақсаты: Аграрлық өндірісте жерді өндіріс құралы еңбек заты және құралы   

      ретінде қарастыру 
Жоспары:

1.Жер ресурстарының түсінігі оның мәні мен ерекшеліктері. 

2.Ауыл шарушылық жерлерінің құрамы мен құрылымы.

3.Жер арендасы  мен рыногы.

1.Жер ресурстарының түсінігі оның мәні мен ерекшеліктері. Ауыл шарушылық ресурстар жүйесінде негізгі орынды жер ресурстары алады. Жер ауыл шаруашылығында басты өндіріс құралы болып табылады. Өндіріс құралы ретінде жердің өзіндік ерекшеліктері бар. Олар келесілер. 1. Жер табиғат байлығы тек жердің жоғарғы қабатының топырақтың құнарлығы аздап қана еңбек нәтижесіне ұштасады. 2. Жер таптырмайтын дүние оның өндірістің басқа құралымен ауыстыруға келмейді. Онсыз ауыл шаруашылығында әсіресе егіншілікте өндірістік үрдіс жүзеге асыра алмайды. Жерді өндіріс құралы ретінде пайдалану, орын тұрақтылығымен және жердің кеңістікте шектелгенімен байланысты болады. Сондықтан ауыл шаруашылық өндірісі бұл үшін лайықты жер қайда бар болса сол жерде жүзеге асырылады. Ал еңбектің өзге жарақтарын өндіріс орнына алып баруға болады.

Жер учаскілері құнарлылығы бедері орналасқан орны бойынша бір- бірінен ерекшеленеді. Мұны ауыл шаруашылық өндірісін жоспарлау мен орналастыру кезінде сондай – ақ жер бағасын жер салығын және аренда ақысын анықтаған кезде ескеру қажет. Жер қоры көздеген мақсаты бойынша жеті категорияға бөлінеді. 

1. Ауыл шаруашылық өнімін өндіруге арналған ауыл шаруашылық  мақсатындағы жерлер. 

2. Тұрғын мекендер шекарасы шеңберінде тұрғын мекендерге қарасты жерлер.

3. Бұл өнеркәсіп көлік байланыс қорғаныс жерлермен өзге жерлер. 

4.Табиғатты қорғау сауықтыру, тыңайту жөніндегі тарихи, мәдени мақсаттағы жерлер.

5. Орман қорының жерлері.

6. Су қорының жерлері.

7. Мемлекеттік  қор жерлері.

 2.Ауыл шарушылық жерлерінің құрамы мен құрылымы. Нарықтық қатынастарға көшуге байланысты Қазақстанда 1995 ж бастап жер қатынастарын өзгерту мен жаңа жер пайдаланушыларды құру сондай-ақ жер рыногын қалыптастыру болып табылады. Үкімет шешіміне сәйкес қазіргі кезеңде жекешелендіруге жатпайтын ғылым мен білім жүйесіндегі ауыл шаруашылық кәсіп орындары мемлекеттік болып қалды. Жер қорын қайта бөліске салу өтті. Жерде шарушылық жүргізудің алуан түрін қалыптастырудың іргесі қаланды.  Бұрынғы кең шаралармен ұзын шаралар жерге және өндіріс құралдарына ұжымдық  үлестік меншік түріндегі кәсіп орындар қайта құрылды. Акционерлік қоғамда шаруашылық серіктестіктері коперативтер шағын кәсіп орындары шаруа қожалықтары және олардың ассоцациялары 2008 ж 1 қаңтар жағдайы бойынша облыстағы ыл шаруашылық тауар өндірудің құрылымын 24013 ауыл шаруашылық кәсіп орындары 7034 шаруа фермер қожалықтары және 3478 мың және қосалқы үй шаруашылықтары құрады. Жылдан жылға рынокқа сай ауыл шаруашылық өндірісінің үлгісі ретінде шаруа фермер қожалық үлесі арта түседі .

 3.Жер арендасы  мен рыногы. Ауыл шаруашылық кәсіп орындарының мемлекеттік емес түрлері 1999 жылдың аяғына қарай басым болды. Жекеменшік жерді иемденуге үлес салмағы бойынша 99 % ал жер пайдалану сандары бойынша 98 % жетті. Ауыл шарашылығының қажеттері үшін берілген немесе осы мақсаттарға арнаоған жер ауыл шауашылығы мақсатындағы жерлер жер деп табылады. Ауыл шаруашылық мақсатындағы жер құрамына ; ауыл шарушылығындағы алқаптары мен ауыл шаруашылық жұмыс істеуіне қажетті ішкі шаруашылық жолдары коммуникациялар тұйық су айдындары, мелероциялық жүйе, қора жайлар мен ғимараттар орналасқан жер сондай-ақ басқа да алқаптар жатқызылады. Ауыл шаруашылығы алқаптары ерекше қорғалуға тиіс ауыл шаруашылығы алқаптарына: егістіктер тыңайған жер көп жылдық екпелер, егілген жер, шабындықтар мен жайылымдар жатады. Егістік жүйелі түрде өңделетін және көп жылдық шөптердің егістігін қоса алғанда ауыл шаруашылығы дақылдарының егістігінде пайдаланылатын жер учаскілері сондай – ақ сулы жер. Тыңайған жер – бұрын егістік құрамына болған және күзден бастап бір жылдан аса ауыл шаруашылығы дақылдарын егуге пайдаланылатын жер учаскісі. Көп жылдық екпелер жеміс – жидек техникасының және дәрі дәрімек өнімдерін түсімін алуға сондай-ақ аумақты сәндеп безендіруге арналған қолдан отырғызылған көп жылдық ағаш бұта екпелеріне пайдаланылатын жер учаскілері. 

      Табиғи шабындықтар мен жайылымдар шөп шабуға және жануарларды жоюға жүйелі түрде пайдаланылатын жер учаскілері. 

       Суландырылған жайылымдар – тиісті мал басын сумен қамтамасыз ете алатын су көздері. 

      Ауыл шаруашылығындағы жерлердің жалгерлері ауыл шаруашылығына өткізу үшін өндіруді ұйымдастыру мақсатымен яғни тауарды өндіру үшін жүзеге асырылады. Жерді жалгерлікке арендаға жер пайдаланушылардан да жекеше жер иемденушілерден де алуға болады. Көбінесе шаруа қожалықтары өздері жер иемденуші бола отырып басқа фермерлерден де ұжымдық шаруашылықтардан да жерді жалгерлікке қосымша ала алады. Жалгерлік дамыған нарықтық экономикасы бар елдерде де кеңінен таралған. Бұл ретте ауыл шаруашылығының тиімділігі міндетті түрде жерге жекеменшік болумен байланысты емес. Дамыған нарықтық экономикасы бар елдерде табиғат ісіне көп көңіл бөлінеді. Ұлыбритания, Дания, Белгия фермерлері әкімшілікпен ұзақ мерзімді келісім жасайды. Соған сәйкес екінші диқан табиғат қорғауды қамтамасыз ететін техникалық тәртіпті сақтауға және мемлекет тарапынан белгілі бір өтемдер берілген кезде жер бедерін ландышафтың бүтін сақтау жөнінде шаралар қолдануға міндеттемелер алады. 

Бақылау сұрақтары:

1. Негізгі табиғи ресурстар (жер,климат,су) және аграрлы өндірісте олардың 
рөлін көрсетіңдер.

2. Жер ресурстарының спецификациялық ерекшеліктері деген не?
3. Жер ресурстарын бағалау: орналасу орны, рельеф,топырақтың құнарлығы, 

экономикалық бағалау деген не?
4. Жер өнімін қолданудың экономикалық тиімділігінің табиғи көрсеткіші 

дегенді қалай түсінесіңдер?
5. Жер өнімін қолданудың экономикалық тиімділігінің құндық көрсеткіші 

деген не?
6.Жер өнімін қолданудың экономикалық тиімділігінің факторларын атаңдар.

3 тақырып.   Ауыл шаруашылығының негізгі және айналым капиталы. Инвестициялық саясат және күрделі салымдар.
      Мақсаты: АӨК инвестициялар түсінігін, маңызын және ерекшеліктерін,      

      күрделі салымдар түсінігін, әлеуметтік құрылымдарын қарастыру
Жоспары:

1.Негізгі қордың түсінігі, құрамы мен құрылымы

2.Физикалық (табиғи) және моральдық тозу, негізгі қорлардың амортизациясы,оны есептеу әдістемесі

3.Айналым құралдарының мәні мен классификациясы, АӨК инвестициялар түсінігі, маңызы, ерекшеліктері
4.Инвестициялардың түрлері
1.  Негізгі қордың түсінігі, құрамы мен құрылымы. Өндіріс құралдары еңбек заттары (шикізат, материал, сатып алынатын жартылай фабрикаттар) мен еңбек құралдарына (станоктар, машиналар, жабдықтар) бөлінеді. Кез келген затты еңбек құралдары құрамына енгізу  оның өндіріс процесіндегі атқаратын ролі арқылы анықталады. 


Негізгі қорлар ұзақ мерзім ішінде әрекет ететін материалды-заттық  құндылықтар жиынтығы ретінде көрініс табады (ғимараттар, құрылыстар, күш-беріліс жабдықтар, машиналар, жабдықтар, көлік құралдар саймандар, өндірістік және шаруашылық керек-жарақ, өнімді және жүк малы және т.б.).


Ақша бағасымен көрсетілген негізгі қорлар негізгі құралдар деп аталады. Құралдар бірнеше өндірістік цикл  барысында пайдаланылады, олар біртіндеп тозады да қасиеті мен нысанын жоғалтады, ал кейін өз бағасын жаңадан жасалған өнімге көшіреді. 


Негізгі құралдар өндірістік және өндірістік емес болып бөлінеді. 


Өндірістік негізгі құралдар (машиналар, жабдықтар, көлік құралдар, ғимараттар, құрылыстар) көлемі мен техникалық деңгейіне байланысты кәсіпорынның техникалық жабдықтауына әсер ететін өндірістік қорлар болып табылады. 


Өндірістік емес негізгі құралдар – тұтынушылық маңызы бар құралдар. Олар ұжымның мәдени-тұрмыстық қажеттілігін ұзақ қамтамасыздандыруға  бағытталған (ғимараттар, құрылыстар, тұрмыстық-коммуналды құрал сайман, денсаулық қорғау  және т.б.).

Иелік жасау бойынша негізгі құралдар жекеменшік және жалға алынған болып бөлінеді. 

Жекеменшік – ол субъектіге қатысты және оның балансында көрініс тапқан негізгі құралдар.

Жалға алынған–жалға алу келісімі бойынша және онда көрсетілген мерзімге басқа субъектіден алынған негізгі құралдар.

Пайдалану ретіне байланысты негізгі құралдар әрекет ететін, іс-әрекетсіз (консервіленген) және қордағы құралдар болып бөлінеді. 

Әрекет ететіндерге пайдаланудағы құралдар жатады. 

Іс-әрекетсіз – ол консервацияланғанына немесе басқа да себептерге байланысты уақытша пайдаланылмайтын негізгі құралдар. 

Қордағы негізгі құралдарға әрекет ететіндерді ауыстыруға бағытталған жоспарлық тәртіпте жасаушы қорды құрайтын объектілер жатады.

Әрбір субъектіде мақсатты бағытына және орындалатын қызметіне қарай негізгі құралдар келесі түрлерге (топтарға) бөлінеді: 

Жер – меншік  құқығы негізінде немесе ұдайы жерді пайдалану құқығы негізінде субъектімен алынған жердің мөлшері мен құны. Меншік құқығы немесе ұдайы жерді пайдалану құқығы «жер учаскесіне меншік құқығы, ұдайы жерді пайдалану құқығы Актісімен» расталуы керек.

Ғимараттар – еңбек етуге, тұруға, тұрғындарға әлеуметтік-мәдени қызмет етуге жағдай жасау мен материалдық құндылықтарды сақтауға  бағытталған сәулет-құрылыс субъектілердің қызметі;

Құрылыстар – еңбек заттарын өзгертумен байланыспаған кез келген қызметті орындау арқылы өндіріс процесін жүзеге асыруға арналған инженерлік-құрылыс объектілері;

Күш беріліс жабдықтары – электр, жылу немесе механикалық энергияны беретін жабдықтар (электр – тасымалдау желілері, трансмиссиялар, құбырөткізгіш);

Машиналар мен жабдықтар – қуат машиналары мен жабдықтар, жұмыс машиналары мен жабдықтар, өлшейтін және реттейтін аспаптар, жабдықтар мен лабораторлы жабдықтар, санау техникасы, басқа да машиналар мен жабдықтар;

Көлік құралдары – адам мен жүк тасмалдауға арналған көлік құралдары (автокөлік, теміржол және су көліктерінің жылжымалы құрамы, жүктасымалдаушы көлік);

Құрал – механикаландырылған және механикаландырылмаған қол еңбек саймандары немесе өңдеу (жерді, жемді, өсімдіктерді) үшін машиналарға бекітілген саймандар;

Өндірістік құрал-саймандар мен тетіктер – өндірістік операциияларды жеңілдету мен орындалуы, сұйық, сусымалы  және басқа да материалды, өндірістік маңызы бар заттарды сақтау үшін қызмет ететін өндірістік маңызы бар құрамдар;

Жұмыс және өнім малы – жұмысқа күш-көлік есебінде пайдаланатын мал-аттар, өгіздер, түйелер, өнім мал–сиырлар, бұқалар, айғырлар және асыл тұқымды  биелер, атандар мен інгендер, бұғы, маралдар мен аталық (мүйізді), аталық қабандар мен ұрғашы шошқа, қозы, қой мен қошқарлар. 

Көпжылдық көшеттер – жасына қарамастан жасанды көпжылдық көшеттер: жемісті және жидекті, жүзім егістері, көп жылдық гүл көшеттері, раушан плантациялары, көк қоршаулары, егіс сақтаушы көшеттер;

Жерлерді жақсарту үшін іргелі шығындар (құрылыссыз) – ауыл шаруашылығын пайдалану үшін жерлердің үстіңгі қабатын жақсартуға бағытталған шаралары, бұйымдық емес шығындар (жер учаскелерін жоспарлау, айдалған жерлер, жерлерді тамырлардан тазартып дайындау, жерлерді тастардан тазарту);

Басқа да негізгі қорлар – кітапханалық қорлар,спорт бұйымдары, жалға алынған негізгі құралдарға іргелі шығындар;

Өндірістік процеске қатысу деңгейі бойынша негізгі қорларды екі топқа бөлуге болады:

Өндіріс процесіне тікелей қатысатын өндірістік негізгі қорлар. Олар өз кезінде ауылшаруашылық маңызы бар негізгі өндірістік қорлар мен ауылшаруашылық емес болып табылады;

Өндіріске жанама қатысы бар өндірістік  негізгі қорлар қосалқы қызмет атқарады – өндірісті ұйымдастыру үшін қолайлы жағдай жасау (кәсіпорын балансындағы қоғамдық тамақтану объектілері, емдеу мекемелер, тұрғынүй қоры, дем алу үйлері мен базалары, көмекші шаруашылық және т.б.).

2.Физикалық (табиғи) және моральдық тозу, негізгі қорлардың амортизациясы,оны есептеу әдістемесі. Негізгі қорларды пайдалану процесінде қорларды ауыстыру қажеттілігі туатын жағдай сөзсіз  болады. Экономика ескі, толығымен пайдаланған немесе өндіріс талаптарына сай келмейтін қорларды ауыстыру процесі қорды ұдайы өндіру процесі деп аталады. 

Амортизациялық қор негізгі өндірістік қорларды толығымен қалпына келтіру үшін, жылдам амортизация мен оның белсенді бөлігін қоса, амортизациялық қаржы бөлулерден құрылады.

Негізгі қорларды толықтамасының қаржылық қайнар көзі амортизациялық қор, кәсіпорынның кірістері, сыртқы инвестициялар мен несиелер. 

Негізгі қордың тозуы мен оның құнын оның көмегімен жасалған жаңадан өндірілген өнімге көшіру. Негізгі қордың (НҚ) амортизациясы деп аталады. 

НҚ тозуы екі түрлі болады:

Физикалық(табиғи) тозу, яғни  НҚ тікелей тозуы, алғашқы техникалық сипаттамасынан айырылуы, тұтынушылық қасиетінен айырылуы;

Моральдық тозу, яғни тұтынушылық құнынан және НҚ құнынан  айырылуы.

Тәжірибеде амортизацияны есептеудің келесі әдістері кең қолданылады:

Бұл жылдық амортизацияны анықтау ыңғай НҚ біркелкі  тозуын жорамалдайды. Жыл сайын (жылғы) амортизация (Аг) негізгі қорлар бірлігі келесі формула бойынша анықталады:

Аг=(Сп-Сл)/Тс,
Мұнда: 

Сп – НҚ алғашқы бағасы, мың теңге

Сл – НҚ тарату құны, мың теңге

Тс  – НҚ қызмет мерзімі, жыл.

3.Айналым құралдарының мәні мен классификациясы. Кәсіпорындардың өндірістік және коммерциялық  қызметінің үздіксіздігі салдарынан айналымдағы өндірістік қорларға инвестицияларды тартуды керек етеді. Негізгі қорларға қарағанда олар бір ғана өндірістік цикілге қатысады да, алғашқы нысанын жоғалтып, өз құнын толығымен өндірілген өнімге көшіреді. Инвестициялар - бұл капиталды ұзақ мерзiмдi қаржыландыру түрiнде жұмсалатын шығын жиынтығы. Инвестициялық қызметтiң мақсаты - кәсiпкерлiк табыс немесе соның белгiлi бip пайызын алып отыру. 

Инвестиция 2-ге бөлiнедi: 

· қаржылық инвестиция
· шынайы инвестиция.
Қаржылық инвестиция - акцияларға, облигацияларға және басқа бағалы қағаздарға қаржы салу. Қаржыландыру шынайы капиталдың өсуiне жартылай бағытталған. Қаржы​лық инвестиция құрылымында жеке меншiк инвестициялар басым болады.

Шынайы инвестиция - материалды өндiрiстiк қордың өсуiн және негiзгi капиталды қаржы​ландыру. Heгiзгi капиталды қаржыландыратын шынайы инвестициялар салалық және технологиялық құрылыспен сипатталады. Олардың пропорциясы жинақтау тиiмділігін анықтайды.

Инвестицияның технологиялық құрылымы шығынның негiзгi капиталдың белсендi элементiне және пассивтi элементiнің ара қатынасымен анықталады. Инвестицияның тиiмділігi әдетте белсендi элементтердiң үлесi өскенде жоғарылайды. Шынайы инвестицияның басым үлесiн босататын жеке инвестициялар құрайды. Мемлекет инвестициялық процеске мемлекеттiк секторға тiкелей және жанама түрде, несие, субсидиялар түрiнде капитал салу арқылы экономикалық бақылау саясатын жүзеге асырады.

Шынайы инвестицияны сипаттау үшiн жинақтаудың көлемi және нормасы деген түсiнiк қолданылады. 

Көлем - бұл капиталды қаржыландыруға кеткен құн, aл инвестиция нормасы дегенiмiз - инвестиция көлемi мен ЖIӨ құнының ара қатынасымен анықталады. Қаржылық ресурстар кәсiпкерлiктiң ағымдағы шығынын және инвестициясын қаржыландыру үшiн пайдаланады. Инвестициялар ұзақ мерзiмде қаржыландыру түрiндегi қаржылық ресурстар болып табылады. 

4.Инвестициялардың түрлері. Инвестицияны инвесторлар, кәсiпкер, саудагер сияқты болып бөлiнетiн институционалды және меншіктi салымшылар жүргiзедi. Олар бip-бipiнeн коммерциялық қауiп дәрежесiне байланысты ажыратылады.

Инвестор капиталды қаржыландыруға делдал адам ретiнде бөгде капиталды салады. Кәсiпкер өзiнiң капиталын салады. Саудагер алдын-ала қаyiптi ескередi, ал ойыншылар барлық қауiпке барады. Кез-​келген инвестиция белгілi қауiп көрсетедi. 

Қауiп дәрежесiне байланысты инвестициялар: қатерлi, тiкелей, портфельдi және аннуитеттi болады.

Қатерлi инвестициялар (немесе венчурлы капитал) – жаңа өндipic орнын қаржыландыру. Қатерлi инвестициялар қayiптiлiгi жоғары инвестициялар болып табылады. Жаңадан құрылған кiшігipiм кәсiпорындар өзiнiң меншiктi қаржысынан қаржы​ланады. Erep де осындай кәсіпорынның өркендеуiне мүмкiндiк  туса, оған қосымша қаражат қажеттiлiгi пайда болады. Банк несиелepi жеткiлiксiз болса немесе оларды алу мүмкiндiгi болмаса, венчурлы капиталды қолдануға болады. Венчурлы капитал жаңа акцияларды шығару түрiндегi инвестициялар. Венчурлы капиталдың иегерлерi инвестицияларды өндiрiстiң жаңа салаларына жасайды. Әдетте бұл салалар үлкен қауiппен байла​нысты болады да, банктер несие беруден алшақтайды. Олардың банктерден айырмашылығы несие бергенде немесе жай және арнайы акцияларды сатып алғанда ешқандай қамтамасыз етудi талап етпейдi. Венчурлы капиталдың иегерлерi үлкен қауiпке көп табыс табу үмiтiмен барады.

         Тiкелей инвестициялар табыс алу және өнеркәсiптi басқаруға қатысу мақсатымен өнеркәсiптiң бастапқы капиталын қаржыландыру болып табылады.

Портфельдi инвестиция - нақты инвестициялық мақсатқа жету үшiн қолданылатын бағалы қағаздар және басқа актив​тер жиынтығы. Инвестордың негiзгi мақсаты: салымның қауіпсiздiгi, табыстылығы, есiмділiгi. Бiрде-бip бағалы қағазда бұл қасиеттер жоқ. Сондықтан инвестициялық, мақсаттар арасында таңдау өтiмділiгi жасалады. Егер бағалы қағаздар сенiмдi болса, табыс төмен болады. Eгep капиталдың өсу келешегi айқындалса, сұраныс көп болады. Бұл қағаздың бағасын жоғарылатады және табысты төмендетедi. Инвестициялық мақсаттарды компромиске келтiру диверсификациясы арқылы жүргiзiледi. Диверсифи​кация күрделi шығын қаупiн төмендету әдici. Потфельдiң жалпы құнынан 10%-ке белгiлi қағаз түрiн шектеу қабылданған, портфель кеңейген сайын бұл 5%-ке төмендеуi мүмкiн.

Аннуитет - бeлгiлi уақыт аралығында салушыға белгiлi табыс әкелетiн инвестиция. Мұндай инвестицияға зейнеттiк және сақтандыру қорларына салынатын кәдiмгi салымдар жатады.

Материалды тасымалдаушысы ақша болып табылатын қаржы ресурстары уақытша бағалы болады. Инвестициялық қызметке не банк депозитiне салынбаған ақша құндылығын тез жоғалтады. Ақша табыс әкелу үшiн керек. Ақшаның капитал ретiнде айналымы және сол арқылы табыс алу қосымша табыс әкелуi мүмкiн. 
Бақылау сұрақтары:

1. Ауыл шаруашылығында капиталды салымдарды қолданудың негізгі 
бағыты және түсінігін ашыңдар.
2. Капиталды салымдарды қолданудың жалпы экономикалық тиімділік 
көрсеткіштері деген не?
3. Капиталды салымдарды қолданудың экономикалық тиімділік факторы 

деген не?
4 тақырып. Еңбек ресурстары, еңбек өнімділігі.  
Мақсаты:  Аграрлық өндірістің еңбек ресурстары түсінігі және аграрлық еңбек ерекшеліктерін қарастыру     

Жоспары:

1.Аграрлық өндірістің еңбек ресурстары түсінігі

2. Еңбек өнімділігі мәні  және өлшеу әдістері

1.Аграрлық өндірістің еңбек ресурстары түсінігі

Еңбек ресурстары – бұл еңбекті жүзеге асыру үшін дене күші және рухани қабілеттерге ие болатын   халықтың бір бөлігі. Біздің елде еңбек заңына байланысты ерлер 16-63, жас аралығында, әйелдер – 16-58 жас аралығында еңбекке қабілетті, І,ІІ топтағы мүгедектерді қоспағандағы, адамдарды айтамыз. Шын мәнінде оған жұмыс істеп жүрген зейнеткерлер мен жасөспірімдер (16 жасқа дейінгі) де кіреді. 

Қазіргі адам өзінің көптеген қабілеттеріне ие бола отырып, еңбек үдерісінде олардың барлығын қолдана бермейді. Еңбек нарығы біріншіден еңбек күшіне сұранысымен, екіншіден адам қабілеттерінің бір бөлігін қолданумен, үшіншіден жұмыс күшін қолдану уақытымен, төртіншіден жаңа пайда болған құнды қайта бөлумен байланысты әлеуметтік-еңбектік қатынастарды көрсетеді. Тек осы жағдайда ғана еңбек нарығы, еңбек ресурстарының нарығы, еңбек қызметтерінің нарығы, жұмыскер күшінің нарығы  терминдерін синоним ретінде пайдалануға болатын, өзара тең ұғымдар ретінде пайдалануға болады. 

Егер нақтырақ айтар болсақ, онда «еңбек нарығы» ұғымы жұмыс күшін пайдалану құқығын белгілі бір уақытқа жұмыс берушіге берумен, еңбекақы көлемін, жұмыс күнінің ұзақтығын, еңбек жағдайын, төленетін демалыс ұзақтығын, ауру немесе мүгедектік алу жағдайында өтелім көлемін анықтаумен, өндірісті белгілі бір уақытқа тоқтатумен байланысты әлеуметті-еңбектік қатынастарды көрсетеді.

Сонымен, еңбек нарығы – бұл жұмыс күшін пайдалану мен жалға алу шарттары бойынша сатып алушы мен сатушы арасындағы әлеуметтік-еңбектік қатынастардың жиынтығы. Аталған жиынтықтың негізін білдіретін, орталық қатынас ретінде жұмыс күшінің өмірлік қаражаттарға айырбастау арқылы қатынас орнатылады. Бұл қатынастың іске асуы жұмыс күші ретіндегі  тауары мен өмірлік қаражаттарға сұраныс – ұсыныс тетігі негізінде жүзеге асады.  Бұл үдерісте мемлекет қатысады.  Ол еңбек ақысының ең аз мөлшерін және жұмыс күнінің ұзақтығын, жұмыссыздық бойынша жәрдемнің көлемін және басқа көрсеткіштерді тағайындайды. Жалпы алғанда әлеуметік-еңбектік қатынастардың жүзеге асуы мемлекеттік-нарықтық ретінде орын алады. Нәтижесінде еңбектенушілер, жұмыс берушілер мен мемлекет арасында қызығушылықтардың тепе-теңдігі орнайды.

Нарықтық қатынастар жүйесінде еңбек ресурстары маңызды орынға ие. Бұл нарықта мемлекеттік қоғамдық және жеке ұйымдардағы жұмыс берушілер мен еңбекке қабілетті тұрғындардың мүдделері түйіседі. Еңбек нарығының тетіктері арқылы тұрғындардың жұмысбастылық деңгейі және еңбек ақысы анықталады. Тұрғындардың жұмысбастылығы оның ұлғайымы өндірісінің қажетті жағдайын қалыптастырады.

Тұрғындардың өмір сүру деңгейі мамандарды іріктеу, дайындау және қайта дайындау, оларды жұмысқа орналастыру мен материалдық көмекке кететін қоғам шығындарының барлығы тұрғындардың жұмысбастылығымен тығыз байланысты. Сондықтан тұрғындардың жұмысбастылығы жұмыссыздық және оларды әлеуметтік қорғау, еңбек нарығын талдау кезінде негізгі мәселе болып табылады.

Еңбек нарығы - бұл жұмыс күшін адамның еңбек ету қабілеті тауар түрінде сатуға және сатып алуға байланысты болатын экономикалық қатынастар жүйесі. Еңбек нарығы жоғары мамандықты талап ететін еңбектің беделінің сөзсіз көтерілуіне әсер етеді. Осының арқасында әрбір жұмыс орнының бағасы артады. Жұмыскерлерге және олардың еңбегіне, санасына деген талап күшейеді. Еңбек нарығына барынша қабілетті және іскер жұмыскерлерді ынталандыру керек. Ол жалқауларды, әлсіздерді және еңбек етуге қабілетсіздерді аямайды. Еңбек нарығы жұмыс күшін толық бағалауды қамтамасыз етеді. Оның жоғары қозғалысына себепші болады, іскерлік  пен белсенділікке ынталандырады.

Экономикада тұрақты түрде үнемі экономикалық өсім бола бермейді. Кейде экономикалық тұрақсыздық, яғни жұмыссыздық, инфляция, өндіріс деңгейінің төмендеуі, бағаның өсуі орын алады. Еңбек нарығында жұмыссыздық айқын білінеді.

Жұмыссыздық - қоғамдағы аса ауыр экономикалық және әлеуметтік қайшылық. Егер жұмыс күшінің ұсынысы сұраныстан көп болса, онда жұмыссыздық көбейеді деген ұғым бар. Жұмыссыздық нарықтық экономикаға тән құбылыс болып табылады. Бірақ оның әр елдің ішкі жағдайына байланысты белгілі бір мөлшері болады. Егер жұмыссыздар сол мөлшерден асып немесе кеміп кетсе, онда нарықтық экономикаға зардабын тигізеді, ал кажетті деңгейде тұрса, онда экономиканың тиімді дамуына қолайлы жағдай жасайды.

Нарық экономикасы сөзсіз жұмыссыздыққа алып келеді. Себебі нарық экономикасына жұмысқа қабілеті барлар қажет.

Халықты жұмыспен қамту өте өткір проблеманың бірі болып отыр. Оның түп негізі елімізде жаңа жұмыс орындарын кұрудың экономикалық және құқықтық тетіктері әлі толыққанды жазылып, жасалмағанында жатыр. Өйткені жұмыспен қамту туралы заң өкіметті қанағаттандырмайды. Сондықтан жаңа заң кабылдау күн тәртібіне қойылды.

Қазакстанда еңбек нарығы енді қалыптасып келеді, сондай-ақ онда көптеген компоненттер жоқ. Ол өзіне жұмыс күші қозғалысын бақылау қызметін жүктейді. Халықтың жұмыспен қамтуды өсірудің жаңа мүмкіндіктерін қарастыру қажет.

Дамыған елдерде соңғы 20-25 ж. ішінде жұмыссыздық деңгейі айтарлықтай өсіп отыр (8-12%), бұл өз кезегінде біліктілігі жоқ жұмысшылардың жұмысқа орналасу мүмкіндігін  төмендетеді және біліктілігі жоқ мамандар арасындағы төлемақының көлемі төмендейді.

Қазақстанның экономикасын қайта құру кезінде бірнеше күрделі мәселелерді шешу керек екендігі байқалды. Ол негізінен халықтың төмен деңгейлі өмірі негізіндегі жоғары еңбек белсенділігімен және еңбек тиімділігімен, кадрлардың аумақтық, салалық икемділігінің жеткіліксіздігінен,  нарықтық экономикаға сай бола бермейтін мамандарды даярлау мен қайта даярлаудың төмендігімен, еңбек нарығы бойынша инфракұрылымның дамымағандығымен байланысты болып отыр.

Қазақстандағы еңбек нарығының басты мәселесінің бірі және әлеуметтік мәнге ие болатын мәселе жасырын жұмыссыздық немесе толық емес жұмысбастылық. Ол өндірістегі еңбек өнімділігінің төмендігіне, әр түрлі экономикалық және қаржылық жағдайлармен байланысты болып отыр. Еске түсіретін болсақ 1998 жылы Қазақстандағы жасырын жұмыссыздық деңгейі 3,2% болды. Мысалы. 1998 жылы мемлекетік жұмыспен қамту қызметіне 537,2 мың адам ғана тіркелген. Жұмысбасты азаматтар саны 105,3 мың адам (тіркелгендердің 19,6%-ғана), соның ішінде жастар (16-23 жастағы - 35,4%).

Республикадағы соңғы жылдардағы еңбек нарығындағы күрделі мәселе ресми емес жұмысбастылық, яғни заңды түрде ресімделмеген қатынастар болып отыр. Ресми емес жұмысбастылық әлеуметтік амортизатор рөлін атқарып, халықтың өмір сүру деңгейін  төмен көрсетуге себеп болып отыр. Сонымен қатар ол әлеуметтік және құқықтық қорғау шеңберін кеңейтіп, қылмысты құбылыстардың орын алуына жағдай жасап отыр. Осыған байланысты қарсылық және құқықтық саясат көптеген кәсіпорындардың екі жақты бухгалтерия жүргізуіне институттық орта құрумен жағдай күрделене түсу нәтижесінде жалпы еңбек қатынастарының жүйесі еңбек туралы заңға бағынбайтындай және өзіндік жеке мөлшерлермен реттеліп, ол көп жагдайда қылымысты жағдайлармен сипатталады. Бұл жұмыстың жағдайын айтарлықтай нашарлатып отыр және еңбек нарығын қылмысты топтардың басқаруына  жол ашып отыр. Бұл жағдай көптеген өндірістердің уақытша тоқтап, ондағы жұмыскерлердің мәжбүрлі түрде демалысқа шығуымен және еңбекпен қамтамасыз етілмегендіктен елден мәжбүрлі миграциясын тудырып отыр. Осылайша, жұмыс күшін біртіндеп босату, артық жұмыс орындарын сақтау, оның екінші реті, бейресми түрлерін азайту. Қазақстандағы еңбек нарығының қалыптасу моделін сипаттайды. Ол экономика және қоғамның  реакциясы ретінде және өтпелі кезеңде әлеуметтік және экономикалық тиімділік арасындағы байланысты тұрақтандыруға, экономиканың қайта құрылуы мен адам әлеуетін сақтаудың қажеттілігін қамтамасыз ететін институттардың жоқтығымен сипатталады.

Жұмыспен қамтамасыз ету адам әлеуетін сақтау мен дамытудың негізгі факторлары болып табылады. Сондықтан, мемлекеттік жұмыспен қамту саласындағы саясатын өңдеу мен жүзеге асыру өте күрделі мәселе, әсіресе өтпелі кезең тұсында. Осыған орай, жалпы ұлттық көлемінде бос жұмыс орындарының  және ақпараттылық жүйе; жұмыс күшін қайта даярлау; сонымен бірге жаңа жұмыс орындарын құру қызметіне салықтың төмен көрсету талап етіледі. Еңбек рыногының қажеттілігіне сай кәсіпорындық құрылымдардағы басқару және қаржыландыру жүйесін жақсарту болып табылады.

Егер жұмысты жоғалту өндірістің циклдық төмендеуінің нәтижесінде орын алған болса, онда жұмыссыздық бойынша жәрдемақы тиімді деп саналар еді. Бірақ жеткілікті жұмыс орынның болмауы жүйелі трансформациямен байланысты болса, оған жаңа тиімді шаралар қолдану керек болады.

Тұрғындар жұмысбастылығы дегеніміз - азаматтардың ҚР конституциясына, заңдары мен өзге де нормативтік құқықтық актілерге қайшы келмейтін жеке қажеттіліктерін қанағаттандыруға байланысты және оларға табыс немесе кіріс әкелетін қызметі - деп, ҚР жұмыспен қамту туралы заңында атап көрсетілген.

Жұмысбастылық саясатының сұрақтарын анықтап алу үшін жұмысбастылықтың әлеуметтік және экономикалық тұрғыдағы мәнін анықтап алу керек.

Экономикалық тұрғыдан  жұмысбастылық - тұрғындардың қоғамдық өнімді немесе ұлттық табысты өндірудегі қызметі, ал қоғамдық өндірісте - жұмыс істеуге жарамды немесе ынталы адамдарға жұмыс тауып беру жаппай жұмысбастылыққа алып келеді.

Әлеуметтік тұрғыдан, жұмысбастылықтың мынадай түрлері бар: жалпы білім беретін және арнайы оқу орындарында оқу, әскер қатарындағы қызметі, үй шаруашылығы, балаларды тәрбиелеу , қарттар мен ауруларды бағып - күту, қоғамдық ұйымдардың жұмысына қатысу.

Қоғамның дамуы тұрғысынан алғанда қоғамдық өндірістегі жұмысбастылық негізгі болып табылады. Ол қоғамның экономикалық әлеуетімен қатар, тұтастай тұрғындардың өмір сүру сапасы мен деңгейін және жеке азаматтардың жақсы тұрмысын сипаттайды .

Еңбек нарығындағы бұл түсініктердің қандай мәні бар?

Біріншіден, олар ұлттық табысты құруға қатысатын қоғамдық еңбек әлеуетін неғұрлым дәл анықтауға мүмкіндік береді;

Екіншіден, олар еңбек әлеуетінің көлемін және оның елдің және оның аймақтардағы қолданылуын неғұрлым дәл болжауға мүмкіндік береді;

2. Еңбек өнімділігі мәні  және өлшеу әдістері. Еңбек өнімділігі – бұл өндіріс нәтижесінің оған сәйкес адам еңбегінің шығынына қатынасы арқылы өрнектелетін еңбек үдерісінің тиімділігінің көрсеткіші. 

      Еңбек өнімділігінің келесідей түрлерін ажыратуға болады. 

      Дербес еңбек өнімділігі – бұл жеке нақты жұмыскердің немесе кәсіпорынның өндірістік бөлімінің өнімділігі; жергілікті еңбек өнімділігі – аймақтағы немесе саладағы еңбек өнімділігі;   қоғамдық еңбек өнімділігі – бұл халық шаруашылығы бойынша, толығымен ел экономикасының еңбек өнімділігі. Қоғамдық өнімділіктің динамикасы мен жағдайын бақылау экономиканы мемлекеттік реттеудің маңызды функциясы болып табылады. Бірақ, нақты кәсіпорында, салада немесе елде, сол уақыт аралығында өнім мен қызмет көлемінің өзгеруі еңбек өнімділігінің өсуінен ғана емес, сонымен бірге қарқынды еңбекке байланысты өзгерістің нәтижесі болуы мүмкін. Еңбек қарқындылығы мен  қауырттылығы - бұл уақыт бірлігінде жұмыскерлер жұмсайтын адам ағзасындағы  энергияның шамасы. Еңбек өнімділігін өлшеу, көбінесе, тауарлар өндірісі нәтижесінің еңбек бірлігіне (өнімділік) қатынасы арқылы немесе кері шама - еңбек шығынының (еңбек сыйымдылығы) тауарлар өндірісі нәтижесіне қатынасымен жүзеге асырылады. Өнім, жұмыс және қызмет көлемінің өнімділігін табиғи немесе шартты-табиғи бірлікпен өлшегенде, келесідей формула қолданылады:

Ө=T/ ЕШ

     мұндағы: Т-тауарлар көлемі

                       ЕШ-еңбек шығындары     

3. Еңбекке ақы төлеудiң негiзгi ұстанымдары мен түрлерi. Агробизнес тиiмділiгi көбiнесе ауылшаруашылық кәсiпорындарында еңбекке ақы төлеудiң дұрыс ұйымдас​тырылуына тәуелдi.

Ауыл шаруашылық және агроөнеркәсiп кәсiпорындарында еңбекке ақы төлеудi ұйымдастыру кезiнде еңбекке ақы төлеудiң негізгi ұстанымдарын ескеру қажет:

· Тауарлар мен қызметтер өндiруге ciңipгeн еңбектiң саны мен сапасы бойынша ақы төлеу. Бұл ұстаным жоғары сапа кезiнде саны (ұзақтығы, қарқындылығы мен күрделiлiгi) бойынша бiрдей еңбек үшiн қызметкердiң жынысына, жасына және қай ұлтқа жататынына қарамастан бiрдей ақы төлеу жүргiзілетiнiн бiлдiредi.

· Еңбекке ақы төлеудiң өcyi мен еңбек өнiмдiлiгiнің өcyi арасындағы  дұрыс  ара қатынас. Еңбек өнiмдiлігiнiң өcyi еңбекке ақы төлеудiң өсуiнен асып түсуге тиiс, тек сондай жағдайда ғана өндiрiс тиiмділігiн арттыру қамтамасыз етiледi.

· Еңбекке ақы төлеу кепілдiгi және кызметкерлердiң матери​алдық ынталылығы. Жұмысшылар мен қызметшiлер тиiстi дәрежедегі кызметкерлердің белгіленген тарифтiк ақылары және кызмет жалақылары бойынша, сондай-ақ кызметкердi жалдау шартына сайкес кепілдi еңбек ақы алады. Әрбiр кызметкердiң еңбек ақысы жұмыстың ақырғы нәтижелерiмен, оған жеке еңбек ciңipyiмeн анықталады және еңбек ақының ең жоғары мөлшерi шектелмейдi.

· Ақы төлеу жүйесiнiң қарапайымдылығы мен айқын​дылығы. Еңбекке ақы төлеудiң колданылатын жүйелерi әpбip қызметкерге әбден түсiнiктi болуға тиiс, сонымен еңбекке дегeн материалдық  ынталандырулар күшейтіледi.

Жоғарыда қарастырылған ұстанымдар eңбeктi нормалау, тарифтiк жүйе, еңбек ақы түрлерi мен жүйелepi арқылы ic жүзінде өзiнiң нақты көpiнiciн табады.

Жұмсалған еңбек санын есептеу мен еңбектi қоғамдық бағалау нормалаудың көмегiмен қамтамасыз етiледi.

Еңбектiң сапа жағы еңбекке ақы төлеуде тарифтiк жүйе арқылы көрiнiс бередi, ол жүйе еңбектiң қызметкерден белгiлi бip білiктілiк талап ететiн күрделiлiгiн, қоғамға маңыздылығын, еңбектiң ауырлығын және басқа белгiлерiн ескередi.

Тарифтiк-жүйе   тарифтiк баға беру анықтамаларын, тарифтiк кестелердi (сеткаларды) және тарифтiк ақыларды (ставкаларды) қамтиды.

Тарифтiк - баға беру анықтамасы ауыл шаруашылығында орындалатын жұмыстар тiзiмі және олардың баға беру сипат​тамалары (жер жырту, eгic, топырақ қопсыту) бар нормативтiк құжат болып табылады.

Жұмыстың әpбip түрi оның күрделiлiгiне, көп еңбек ciңipi​луiне, қызметкердiң бiлiктілiгiне және басқа жағдайларға қарай тарифтiк кестенiң тиiстi бағалану дәрежесiне жатқызылады. Тарифтiк кесте - тарифтiк коэффициенттердiң бiрнеше дәрежелерiнен тұратын көрсеткiштер (шкала),  әртүрлi бағалану дәрежесiндегi бiрiншi, екiншi, үшiншi дәрежелi инженер қызметкерлердiң тарифтiк ақыларының 1 дәреженiң ақысына қатысты ара қатысы бойынша анықталады.

Тарифтiк ақы (ставка) - өнiмдiлiк нормасын орындағаны үшiн немесе жұмыс күнi үшiн еңбекке ақы төлеу мөлшерi. Халық шаруашылығында белгіленген, еңбек ақының ең аз мөлшерi негiзiнде есептелiнген 1 дәреженiң ақысы бастапқы (мөлшерi жөнiнен ең аз) ақы болып табылады.

Мәселен, тракторшы-машинешілердiң тарифтiк ақылары үш аймақтық топ бойынша ауыл шаруашылық өндipici жағдай​ларына қарай белгіленедi.

Тарифтiк ақылардың бipiншi тобы өндiрiс жағдайлары өте жақсы шаруашылықтарда қолданылады.

Екiншi тобы - жағдайлары орташа аудандар мен облыста​рдың көпшiлiгiнде қолданылады.

Үшiншi тобы - жағдайлары онша мәз емес шаруашылық​тарда қолданылады.

Еңбектi нормалау мен тарифтiк жүйе еңбектiң сапасы мен санын және сол үшiн ақы төлеу шараларын анықтауда маңызды рөл атқарады.

Әртүрлi кәсiптер мен мамандық қызметкерлерiнiң табысын есептеп шығару mәpmiбi ақы төлеу түрiмен және жүйесiмен айқындалады.

Еңбек шығындарын есептеу тәсiлiне қарай еңбек ақы төлеу түрлерi келiсiмдi және мерзiмдi болып бөлiнедi.

Keлiciмдi ақы төлеу кезiнде табыс қызметкер өндiрген өнiмнiң санымен немесе орындалған жұмыс көлемiмен анықталады.

Мерзімдi ақы төлеу кезiнде қызметкердiң табысы өндiрілген өнiм санына немесе орындалған жұмыс көлемiне қатыссыз қызметкер жұмыс iстеген уақыт мөлшерiмен айқындалады.  Ақы төлеудің бұл түрi өнiмділiк нормаларын белгiлеу мүмкiн емес немесе ретi жоқ жағдайларда қолданылады. Мысалы, басқарушы қызметкерлердiң еңбек ақысы.

Келiсiмдi және мерзiмдi ақы төлеудiң бiрнеше жүйелерi бар: қарапайым кесiмдi ақы төлеу мен қарапайым мерзiмдi ақы төлеу, кесiмдi-сыйлық ақы төлеу, мерзiмдi-сыйлық ақы төлеу, келiсiмдi (аккордтық) ақы төлеу және келiсiмдi-сыйлық ақы төлеу. 
Бақылау сұрақтары :

1. Ауыл шаруашылығында еңбекті ұйымдастыру факторы деген не?
2.Аграрлы еңбектің өнімділігі: түсінігі,өнімді және еңбек шығының өлшеу 

деген не?
3.Еңбек сыйымдылығы: түсінігі және түрлері. Аграрлы еңбек өнімділігінің 
және еңбек сыйымдылығының өзара байланысын түсіндіріңдер.

4. Аграрлы еңбек өнімділігінің көрсеткіш жүйесі,оның ерекшеліктері дегенді 

қалай түсінесіз?
5. Аграрлы еңбек өнімділігінің негізі (толық) көрсеткіштері.

6. Аграрлы еңбек өнімділігінің қосымша (толық емес) көрсеткіштері.

7. Аграрлы еңбек өндірістілігінің факторы деген не?
5 тақырып. Интенсификация және ауылшаруашылығындағы ғылыми – техникалық прогресс.

Мақсаты:  Ғылыми-техникалық прогресстің ауылшаруашылығындағы маңызын білу     

Жоспары:                          

1. Аграрлық өндірісті  интенсивтендіру түсінігі, экстенсивті және интенсивті  даму жолдары.
2. Ауыл шаруашылығының интенсивтендірудің экономикалық      көрсеткіштері. 

3. Интенсивті дамудың негізгі факторлары.
1. Аграрлық өндірісті  интенсивтендіру түсінігі, экстенсивті және интенсивті  даму жолдары. Ауылшаруашылығын дамыту екі түрлі формада жүзеге асырылуы мүмкін: саланы дамытудың экстенсивті түрінде өңделетін жерлердің ауданын кеңейту есебінен, сондай-ақ техникалық негізде өзгертілместен табиғи азықтық игіліктер мен жердің табиғи құнарлығын пайдалану есебінен өндірісті өсіру іске асады. 


Керісінше, интенсивті даму - өңделетін әрбір гектар жерді пайдаланудың тиімділігін арттыру, ғылыми-техникалық серпіліс жетістіктері негізінде оның өнімділігін көтеру, өндірісте ұйымдастырудың құралдары мен формаларын жетілдіру.


Ауылшаруашылығында ұлғаймалы ұдайы өндірістің экстенсивті және интенсивті формаларын бір мезгілде дамыту, келесі жағдайларда мүмкін:

· егер өнімнің көлемін арттыру өндірістің интенсивті формасына қарағанда жаңа жерлерді игеру арқылы қол жеткізу еңбек және қорлар шығындарын аз жұмсауды қажет етсе;

· жаңа жердерді игеруге де интенсификациялау кезінде қол жеткізуге қажетті балама нәтиже үшін талап етілетін еңбек және қорлар шығыны  жұмсалатын болса;

· жаңа жерді игеру ескі егістік жерлерді өңдеуге қарағанда, жоғары интенсивті дәрежеде жүрсе, ал аудан бірлігінен алатын өнім шығыны ескі егістік жерлерге қарағанда жоғары болса. Бұл жағдайда алқаптардың ұлғайуымен  бірге оның құнарлылығы түбірлі түрде жақсарады.

Ауылшаруашылық дамытудың негізгі және келешекті бағыты оны интенсификациялау болып табылады. 

Ауылшаруашылық интенсификациялаудың объективті алғы шарттарына жататындар:

· ауыл шаруашылығында пайдалануға жарамды жерлердің шектеулігі;

· өндіргіш күштердің тұрақты дамуы, жерді өңдейтін  құралдар мен қорлардың жетілдірілуі;

· дамушы қоғамдық еңбек бөлінісі;

· қала тұрғындарының өсуі, сәйкесінше ауылшаруашылық өнімдеріне сұраныстың артуы.

Интенсификация айналымға жаңа жерді енгізуді жоққа шығармайды, ол екі жағдайда мүмкін:

· біріншіден, ауылшаруашылық өнімдеріне өсіп  келе жатқан  сұранысты  интенсификация есебінен ғана жабу мүмкін емес;

· екіншіден, егер егістік алқаптарды  ұлғайту  күрделі және ағымдағы шығындардың суммасында  көбірек өнім алуға мүмкіндік берсе.

Сонымен бірге, интенсивті технологияның  қоршаған ортаға мүмкіндік болатын кері әсерін де ескеру қажет. Осылайша, ауылшаруашылық интенсификациялау деп, бір мезгілде  жердің экономикалық құнарлығын өсіру  және қоршаған ортаны сақтай отырып, өндіріс көлемін ұлғайтып және оның тиімділігін көтеру мақсатында, өндірістің техникасы мен технологиясын жетілдіру негізінде  жүзеге асатын, алқаптарға материалдық және тірі еңбек қорларын «қосымша құюды» айтады.

Кез келген «қосымша құюлар» интенсификацияға әкеле  бермейді, тек олардың ішіндегі өндірістің сапалық жетілдірілуімен, жердің құнарлығын арттырумен, аудан бірлігінен өнім шығымын  арттырумен  қатар жүретін «қосымша қорлар» ғана интенсификацияға  әкеледі. Мұндай құюлар, ереже бойынша өндірісті ұйымдастыру формаларын өзгертімен, жаңа техника мен технологияны игерумен байланысты болады.

2. Ауылшаруашылығының интенсивтендірудің экономикалық көрсеткіштері. Ауылшаруашылық интенсификацияларды  қарастырғанда оның екі аспектісін ажырату керек:

1. Қол жеткізілетін интенсивтілік деңгейі;
2. Осы процестің экономикалық тиімділігі.

Ауылшаруашылық өндірісін интенсивтендіру деңгейі өндіріс және еңбек қорларының бір ғана өнердің ауданына шоғырлану (концентрациялану) дәрежесін білдіреді. Оны анықтау үшін – жалпы және жеке, құндық және натуралдық көрсеткіштер жүйесін қолданады.

Интенсивтендіру деңгейінің негізгі көрсеткіштеріне  келесілер жатады:

1.Ауылшаруашылық жиынтық шығындары (ауыл шаруашылығының негізгі өндірістік  қорларының және амортизациясыз өндіріс шығындарының сомасы). 1 га жер ауданы есебінде:

 ;

Мұндағы: 

И1–интенсивтендіру деңгейі, тенге 1 га-ға;

Фос–ауылшаруашылықтың негізгі өндіріс қорлары, теңге;

ПЗ–өндірістік шығындар, теңге;

ПЛ–ауылшаруашылық жерлерінің ауданы, га;

А–негізгі қорларды амортизациясы.

2. 1 га ауылшаруашылық жерлеріне жұмсалатын өндірістік қорларының құны (негізгі және айнымалы).

;

Фоб–айнымалы өндірістік қорлар, теңге.

3. 1 га жер ауданы есебіндегі ауыл шаруашылығының негізгі өндірістік қорларының құны (қоржабдықталуы):

;
4. 1 га ауылшаруашылық жерінің есебінде ауылшаруашылығы ағымдағы өндірістік шығындар суммасы:

.

3.Интенсивті дамудың негізгі факторлары. Ауылшаруашылық экономика тиімділігі интенсификация факторларынан едәуір дәрежеде тәуелді. 

Интенсификацияларының барлық факторларын үш топқа бөлуге болады.

Бірінші топқа, ауылшаруашылық дақылдарының және мал шаруашылық өнімділігі олардың биологиялық әлеуетін толық пайдалану есебінен жүреді. Жер өңдеуде бұл топқа жататындар: тыңайтқыштарды қолдану, агротехника тәсілдерін жетілдіру,  жоғарғы өнімді өсімдіктердің жаңа сорттарын қолдану, тұқым себу, суаруды жетілдіру, және т.б; Мал шаруашылығында – азықтық базаны жақсарту, тұқымдастық және ветеринарлық жұмыстар малдың күтім жағдайын жақсарту.

Екінші топ факторлары ауылшаруашылық дақылдарын өңдеуге және малды күтуге еңбек шығындарын азайтуды қамтамасыз етеді, оларға ауылшаруашылық  өндірісін  кешенді механизациялау және электрификациялау, ұйымдастыру және еңбек ақыны жетілдіру жатады.

Үшінші топқа өндірістік ресурстарды (жер, материалдық және еңбек) тиімді пайдалану үшін жағымды жағдай, сондай-ақ ғылыми техникалық серпіліс жетістіктерін  игеруді тездету үшін жағдайлар жасау. Бұлардың ішіндегі маңыздылары – мамандандыру, шоғырландырылу (концентрация) және ауылшаруашылық өндірісін кооперациялау, АӨК-дегі меншік және шаруашылық формаларын, экономикалық механизмді жетілдіру, еңбек жағдайын және жұмысшылар демалысын  жақсарту.

Осыған байланысты интенсификацияларының маңызды бағытына  интенсивті, ресурссақтаушы технологияларды қолдану б.т. Ресурссақтаушы  технологиялар тікелей шығындардың, өнімнің және өндірістік процесстердің материал сыйымдылығының төмендеуіне, максималды  өнім мөлшері мен  пайда алуда экологиялық нормаларды қатаң қадағалауға бағытталған. Бұларды сөзсіз  қолдану шарты жоғарғы жер өңдеу ісі, тұқым себу айналымдарын  қадағалау, машиналар мен білікті мамандар жүйесінің болуы.

Ауылшаруашылық өндірісін интенсификациялау басқа бір бағыты – кешенді механизациялау.

Әзірге ауыл шаруашылығы – халық шаруашылығының ең бір еңбек сыйымдылығы жоғары саласының бірі, мұнда қол еңбегінің үлесі жоғары.

Механизацияға, дегенмен, тек тракторлар паркінің және ауылшаруашылық машиналарының көбеюін жатқызуға болмайды. Ауыл шаруашылығына әр түрлі машина қажет. Олар ірі және шағын тауар өндірушілердің (фермерлік шаруашылық және кішігірім  кооперативтер) талаптарына сай келулері керек.

Өндірістік процесті механизациялау деңгейінің артуы еңбек өнімділігінің өсуіне, барлық материалдық ресурстардың пайдалануы жақсартуға ықпал етеді.

Химизация ауылшаруашылығының интенсификациялаудың негізгі шарттарының бірі болып қала береді. Ол ауылшаруашылық дақылдарының және малдың өнімділігінің  өсуіне, өнім сапасының жақсаруына әкеледі, еңбекті үнемдеуге және оның  өнімділігінің артуына ықпал етеді. Мұнда бірден екі бағытты атап өтуге болады:

1.Минералдың тыңайтқыштарды қолдану. Ғылыми - зерттеу институттарының мәліметі бойынша 1ц баланстанған минералды тыңайтқышты себу, қосымша 1,2-1,5 ц. астық, 8-12 ц. қант қызылшасының  тамырларын, 7-10 ц. картоп, 10-12 ц. көкөніс алуға мүмкіндік  береді екен.

2.Алқаптағы  өсімдік  зиянкестерін  жою үшін гербицидтер қолдану. Химиялық өңдеуден кейін 80-90 % зиянкес жойылып, астық өнімділігі орташа есеппен 10%-ға, қант қызылшасы – 15%, көкөніс – 20%-ға артатынын тәжірибелер көрсетіп отыр.

3.Өсімдіктер мен малдарды аурулар мен зиянкестерден қорғау үшін химиялық құралдарды пайдалану ауылшаруашылық өндірісіне  үлкен зардабын әкелуде. Мамандардың есебі бойынша  осы себеппен ауылшаруашылық дақылдарының 20%-ы ысырап болып жатады.

Ауылшаруашылық – интенсификациялауға, сондай-ақ жерді мелиорациялау – суару, құрғату, әктеу, гипстеу ықпал етеді. Мұндай іс-шаралар ауылшаруашылық дақылдарының өнімділігін 1,4-1,8 есе көтеруге және өндіріс тиімділігін арттыруға айтарлықтай ықпал  етеді.

Мал шаруашылығының тиімділігін арттырудың міндетті шарты – тұқымдастыру (племенная) жұмыстарын дұрыс ұйымдастыру.

Жоғарғы сортты мал отарларын қалыптастырып, оларды толыққанды азықтандырып, жақсы күткен жағдайда бірлік шығынға өнім шығымын айтарлықтай арттыруға мүмкіндік береді.

Экономикалық дағдарыс  жағдайында АӨК-дегі экономикалық механизмді жетілдіру, өндірісті ұйымдастырудың  прогрестін формасына өту, еңбектің  жоғарғы өнімділігін ынталандырудың үлкен мәні бар. Ауылшаруашылық интенсификациялау мамандандырылған кәсіпорындарда сәтті жүзеге асады, себебі оларда ғылыми - техникалық серпілістің жетістіктерін өңдеуге жағымды жағдай жасалған.

Бақылау сұрақтары:

    1. Интесификация деген не?

    2. Ауыл шаруашылығындағы ғылыми-техникалық прогресске түсініктеме 
     беріңіз.

    3. Интенсивті және экстенсивті даму факторларын атаңыздар.

6 тақырып. Аграрлық өндірістегі тауарлық және жалпы өнім, оны өткізудің формалары. АӨК орналастыру, мамандандыру, концентрацияландыру, кооперация және интеграция.

 Мақсаты: Өндірісті орналастыру, ауыл шаруашылығын мамандандыру, аграрлық өндірісті шоғырландыру түсінігін, ұстанымдарын және экономикалық тиімділігін игеру.
Жоспары:  
1.Жалпы және тауарлық өнімдер түсінігі.
2.Ауыл шаруашылығы өнімдерінің түсінігі және өткізу шарттары.
3.Ауыл шаруашылығы өнімдерін өткізудің тораптары мен жолдары.
4.Ауыл шаруашылығы өндірісінің орналасуы мен кооперациясының мәні.
5.Агроөнеркәсіптегі  өндірісті орналастыру факторлары мен қағидалары.
6.Агробизнестегі өндірісті мамандандыру оның түрлері.
1.Жалпы және тауарлық өнімдер түсінігі. Жалпы өнім дегеніміз – барлық өндірістік ресурстарды қоса алғандағы шығарылған өнімдердің құны. Ол, ауыл шаруашылығы өнімінің белгілі бір кезеңдегі өндірілген жалпы санын көрсетеді. Ауыл шаруашылығының жалпы өнімі, кәсіпорынның өндірістік қызметінің анықтаушы нәтижесі болып, табылады. Ауыл шаруашылығы жалпы өнімінің құрамына мыналар кіреді:

- кәсіпорынның негізгі өнімі: астық, картоп, көкөніс, сүт, ет, жүн;

- мал және құс төлдері және оның тірі салмағының артуы;

- көп жылдық көшеттердің, аяқталмаған құрылыстардың құны;

- негізгі өніммен бір мезгілде алынатын қосалқы өнім.
 Ауыл шаруашылығы жалпы өнімін табиғи және құндық түрде есепке алады.

Жалпы өнім табиғи өлшемде центнер, тонна, дана және басқада түрлерде

есептеледі. Ауыл шаруашылығы өнімдері өздерінің арналымына қарай екі бөлікке бөлінеді:

- ауыл шаруашылығында өндірістік қажеттілікке тікелей тұтынылатын өнімдер;

- өткізу үшін пайдаланылатын өнімдер.

  Ауыл шаруашылығы жалпы өнімдерінің жиынтық белгісі құндық көрсеткіштерде көрінеді. Ауыл-шаруашылығы  жалпы өнімдерін құндық өлшемде есептеу,келесі көрсеткіштерді анықтау үшін қажет:

- елдің  жиынтық жалпы өніміндегі ауыл шаруашылығының құрлымдық үлесін анықтауда; 

- ауыл шаруашылығы өндірісінің салалық құрылымының динамикасы мен деңгейін анықтау;

- өнім өндірісіндегі жекелеген шаруашылықты жүргізу түрлерінің рөлі және маңызын;

- өндірістің экономикалық тиімділігінің көрсеткіштері.
Тауарлық өнім барлық тораптар бойынша өткізілген ауыл шаруашылығы

өнімдерінің сатылған көлемін көрсетеді. Тауарлық өнімдер табиғи және құндық

түрінде болады. Табиғи түрде кәсіпорындар өндірілген өнімнің жеке түрлерін өткізеді: астық, картоп, көкөніс, сүт, ет.Кәсіпорынның өткізілген өнімінің жиынтық көлемі  құндық түрде анықталады.

Ауыл шаруашылығының және жеке өнім түрлерінің тауарлығын сипаттайтын негізгі көрсеткіштерге: кәсіпорынның тауарлық өнімінің жалпы мөлшері, 100 гектар пайдаланылатын жерге немесе мал басына есептегендегі тауарлық өнімнің саны жатады.Тауарлық деңгейі тауарлық өнім мөлшерінің жалпы өнімге пайыздық қатынасы арқылы анықтайды:

Дт=(Өт/Өж)*100%, 
бұл  жердегі Өт – тауарлық өнімнің мөлшері, теңге немесе центнерге 

                              шаққанда;

                   Өж–жалпы өнімнің көлемі, теңге немесе центнерге   шаққанда.

Жеке өнім түрлерінің (астық, картоп, сүт және т.б) тауарлық деңгейін анықтау үшін жалпы және тауарлық өнімдер мөлшерінің табиғи өлшемі (кг, т және сол сияқты) қолданылады. Барлық ауыл шаруашылығы кәсіпорындарының тауарлық деңгейін анықтауда жалпы және тауарлы өнімдердің құндық көрсеткіштері  қолданылады. Осыған байланысты, жалпы және тауарлық өнімдердің бірыңғай бағада есептелгені өте маңызды болады. Ауыл шаруашылығы жалпы өнімінің басты өсу бағыты химияландыру, мелиорациялау және кешенді механизациялау негізінде, өсімдік шаруашылығы және мал шаруашылығы салаларын жүйелі интенсивтендіру болып табылады. 

Қазіргі кезде ауыл шаруашылығы өндірісінің тауарлық деңгейін арттырудың  негізгі жолдары мыналар:

- өндіріс қажеттілігіне өнімнің ішкі шаруашылық шығындарын қысқарту;

- тұқым және азық сапасын жақсарту, оларды үнемдеп жұмсау;

- өндіріс, сақтау, тасымалдау және өткізу үрдісіндені өнім шығындарын қысқарту.
2.Ауыл шаруашылығы өнімдерінің түсінігі және өткізу шарттары. Ауыл шаруашылығы өнімдерін сату оны өндірушіден тұтынушыға қозғалысы жолындағы өткізу үрдісіндегі экономикалық белсенділікті көрсетеді. Ауыл шаруашылығы өнімдерін өткізу келесі шарттарға байланысты болады: ауыл шаруашылығы шикізаттарының және дайын азықтық өнімдердің табиғи қасиеттеріне; тұтынушы шығындарының артықтығы және мақсаттылығы; -ауыл шаруашылығы өнімдерін өндірушілерді және тұтынушыларды аумақтарға қарай бөлу; сауда және өңдеу секторларындағы өндіріс технологиялары және шығындары. Аграрлық өнімдердің жекелеген түрлерінің сауда кезеңдері арқылы өтуі, олардың өндіріс орындарының аумақтық бөлінісіне және өнімдердің әртараптануына байланысты болады. Көтерме азық-түлік нарықтарының жүйесі келесі міндеттерді орындауы тиіс: 

- халықты жоғары сапалы азық түлік өнімдерімен үздіксіз және тәулік бойы қамтамасыз ету;

- ауыл шаруашылығы тауар өндірушілерін және олардың өнімін тұтынушыларды бәсекеге қабілетті нарыққа тұрақты шығуын қамтамасыз ету;

- ірі қалаларға және өнеркәсіптік орталықтарға азық түлік өнімдерінің тиімді таралуын арттыру;

- тауардың соңғы тұтынушыға қозғалыс үрдісін жылдамдатуға жағдай жасау;

- сатып алушылар және сатушылар арасындағы өзара есептесуді және төлемдерді оңайлату.

Осы жағдайлардың барлығын бәсекеге қабілетті ауыл шаурашылығы өнімдерінің нарығын құруда есепке алу қажет. 

Нарықтық қатынастар жағдайында ауыл шаруашылығында өнімді өткізу үшін бірқатар салықтар пайда болды және олардың қызмет етуі үшін қажетті жағдайлар жасалды.

3.Ауыл шаруашылығы өнімдерін өткізудің тораптары мен жолдары. Өнімді өткізу тораптары дегеніміз қандайда тауар түрінің меншік құқығын өзіне немесе өзге тұлғаға беру үшін делдалдар немесе қатысушылар түрінде болатын ұйымдар мен тұлғалардың жиынтығын білдіреді. Бұл, өнімді өндірушіден тұтынушыға жеткізу мақсатындағы экономикалық, технологиялық, ұйымдастырушылық, әлеуметтік және басқа да үрдістер жүйесінің өзара әрекеті.
        Өткізу тораптары тура және жанама болып бөлінеді. Тура тораптар, тәуелсіз делдалдарсыз,тауардың өндірушіден тікелей тұтынушыға ауысуындағы тауар қозғалысын білдіреді.

       Жанама тораптар өнімді тауар өндірушілерден сатып алып, тұтынушыға жеткізетін, тәуелсіз делдалдарды пайдалану арқылы өткізеді. Делдал ретінде мемлекеттік ұйымдар, тұтынушылар кооперациясы, сауда және өнеркәсіптік кәсіпорындар болуы мүмкін. 

       Нарықтық жағдайда ауыл шаруашылығы өнімдерін өткізудің негізгі тораптары мыналар жатады: мемлекетке сату және кәсіпорынның қалауына қарай еркін өткізу.

      Ауыл шаруашылығы өнімдерін өткізудің тораптары мен жолдарын таңдау,өткізу саласында трансакциондық шығындар атауын алған, бірқатар шығындарға байланысты. Трансакциондық шығындар серіктестіктерді  таңдау, келісім-шарттар жасау, сонымен қатар меншік құқығын алуға қатысты шығындарды көрсетеді. 

      Трансакциондық шығындарды төмендетуге айырықша әсер ететіндер: 

-   ақпараттық нарықтар жүйесінің болуы;

- тауарөндірушілерді заң актілерімен,басқа да құқықтық және нормативтік құжаттарымен қамтамасыз етілуі;

- экономикалық кеңістіктегі өнімнің ауысу мүмкіндігі; 

- өнімді өткізу жолдарын таңдау.

4.Ауыл шаруашылығы өндірісінің орналасуы мен кооперациясының мәні. Ауыл шаруашылығында белгілі бір өнім өндіруде, өндіріс тиімділігі мен рентабельділігін көтеру, өнімнің өзіндік құқын түсіру және қоғамдық еңбекті үнемдеу мақсатында түрлі территориядағы табиғи және экономикалық жағдайлардың артықшылығын пайдаланудың ғылыми-техникалық және әдістемелік негізі болып территориялық еңбек бөлінісі саналады. 

Ауыл шаруашылығының орналасуы – бұл қоғамдық еңбек бөлінісінің нақты аймақтық формасы (түрі). Сонымен ауыл шаруашылығының орналасуы деп – түрлі ауыл шаруашылық өнімдері өндірісінің және салалардың экономикалық аудандарға, табиғи – шаруашылық зоналарға, ауыл  шаруашылық мекемелерге, ал шаруашылық ішінде бөлімшелерге, бригадаларға территориялар бойынша бөлінуін айтады.

Мысалы: өнеркәсіппен сауданың жер өңдеу ісінен бөлінуі қаланың ауылдан бөлінуіне  алып келді. Бұл бірінші ірі еңбек бөлінісі. Ауыл шаруашылығында, мал шаруашылығының жер өңдеу ісінен бөлінуі – екінші ірі еңбек бөлінісі болып  табылады. 

Кооперациялану деп – мекемелердің өзіндік дербестігінің сақтай отырып, белгілі бір өнім түрін бірлесіп өндіру үшін бірігуін айтады.

Шаруашылықтардың кооперациясы мен шаруашылық аралық кооперация-интеграцияның маңызды түрі болып саналады. 

1. Ауыл шаруашылық мекемелері арасындағы кооперациясы, яғни шаруашылық аралық кооперациясы деп аталады.

2. Бүкіл ауыл  шаруашылығының байланыстары агроөнеркәсіп кешенінің басқа сфераларымен (ауыл шаруашылығына өндірістік-техникалық қызмет көрсету, оны тұтынушыға дейін жеткізу сияқты) дамиды. Мұндай кооперациялану – агроөнеркәсіптік интеграция деп аталады. 

Ауыл шаруашылығы өндірісін орналастырудың негізгі мақсаты – әр бір өнім бірлігіне ең аз шығын жұмсай отырып, өнім өндірісін ұлғайту үшін республикасын барлық шаруашылықтарын олардың материалдық өндіріс сферасына тарту. 

Ауыл шаруашылығы өндірісін орналастыруда мынадай факторлар әсер етеді:

1. Жалпы факторлар:

1) Барлық шаруашылықтардың мәдени жағынан көтерілуін қамтамасыз ету.

2) Экономикалық аудандардың қоғамдық, еңбек бөлінісі базасының кешенді дамуын қамтамасыз ету.

3) Тиімсіз тасымалдауды жою үшін  өнеркәсіптің шикізат көзіне, ауыл шаруашылығының тұтынушыларға жақындалуы.

4) Еліміздің ауыл шаруашылығы саласын жақын және алыс шетелдермен экономикалық, байланысын дамыта түсу.

Өзіндік ерекшелік факторлары.

1) Ерекше өндіріс құралының (жердің) болуы.

2) Тірі организмдерге (өсімдіктер, мал) байланыстығы.

3) Табиғи-климаттық жағдайлар.

Мысалы: елімізде алты түрлі табиғи-шаруашылық зоналары бар:

· Дала;

· Шөл;

· Шөлейт және т.б.

5.Агроөнеркәсіптегі  өндірісті орналастыру факторлары мен қағидалары. Экономикалық факторлар. Оларға: ауыл шаруашылығын орналастыруға әсер ететін өнеркәсіптің дамуы, халықтың тығыздығы және өмір сүру деңгейі мен тұтыну құрылымы, аграрлық өндірістегі техника мен технологияның өзгеруі, электр энергиясының, машина жасау т.б. өндірістердің даму барысы, ауыл шаруашылығын механикаландыру мен милиорациялау деңгейі, өнімге деген ішкі және сыртқы сұраныстың өзгеруі, мал шаруашылығы мен оны өңдеу мәдениеттілігінің жалпы жағдайлары жатады. Ауыл шаруашылық өндірісті орналастыру қағидалары деп – өндіргіш күштердің орналастыру әдістерінің бастапқы жағдайын түсіну қажет. Өндіргіш күштердің орналастырудың негізгі қағидалары:

1. Республиканың халық шарушылығының кешенді дамытуы;
2. Әртүрлі табиғи – экономикалық жағдайындағы шаруашылықтардың экономикалық даму деңгейінің теңестірілуі;
3. Халық шаруашылық салалары (оның ішінде қайта өңдеу мен өнімдерді сақтау) тиісті ауыл шаруашылық шикізат көздеріне жақындатуы;
4. Қоғамдық еңбек бөлінісінің артықшылықтарын оңтайлы пайдалану;
5. Қоғамдық, еңбекті барынша үнемдеу қағидасы;
6.Агробизнестегі өндірісті мамандандыру оның түрлері. Ауыл шаруашылық өндірісінің мамандандырылу негізі (ауыл шаруашылық өндірісті орналасуы сияқты) қоғамдық еңбек бөлінісі болып табылады. Ауыл шаруашылық өндірісінің мамандандырылуы – бұл жекелеген аудандарда, шаруашылықтарда, бір немесе бірнеше таңдаулы өнімдерді өндіруге барлық мүмкіндіктердің бағыттауы сонымен қатар мекемелердің өндірістік құрылымын сипаттайды. Мамандандырылуы келесідей бөлінеді:

1. Зоналық немесе аудандық мамандандырылу;
2. Шаруашылық және шаруашылық аралық;
3. Ішкі шаруашылық және сала ішілік зоналық мамандандырылу.

Бақылау сұрақтары:

1.Жалпы өнім туралы түсінік.

2.Жалпы өнімнің құрамы.

3.Жалпы өнім қандай түрде есептеледі?

4.Ауыл шаруашылығының жалпы өнімі қалай  бөлінеді?

5.Жалпы өнім құндық теңдеуде не үшін есептелінеді?

6.Тауарлық өнім түсінігі.

7.Ауыл шаруашылығы және жеке өнім түрлерінің тауарлығын сипаттайтын негізгі көрсеткіштер.

8.Тауарлылық деңгейі дегеніміз не, оның мөлшеріне қандай факторлар әсер етеді?

9.Жалпы және тауарлық өнімдерді ұлғайтудың негізгі жолдары.

10.Өнімді өткізуге әсер ететін факторлар.

11.Ауыл шаруашылығы өнімдерін өткізетін негізгі тораптар.

12.Ауыл шаруашылығы өнімдерін өткізу жолдары.

13. Қандай шығындар трансакциондық деп аталады?

14.Трансакциондық шығындарды төмендету факторлары.
7 тақырып. Өндіріс шығындары және бағаны белгілеу және баға жүйесі.

Мақсаты:   Нарықтық қатынастар жағдайындағы өндіріс шығындарының қалыптасуын қарастыру      

Жоспары:

1.Ауыл шаруашылығындағы өндіріс шығындары, шығындар құрамы және жіктелуі.
2. Өндіріс шығындарын есептеу методикасы.
3.Өнімнің өзіндік құнын төмендету факторлары.
4.Бағаның түсінігі, мәні және функциялары.

5. Ауылшаруашылығындағы бағалар жүйесі және  оның түрлері.


 1. Ауыл шаруашылығындағы өндіріс шығындары, шығындар құрамы және жіктелуі. Ауыл шаруашылығы өнімдерінің өндірісінде тірі және өткен (затқа айналдырылған) еңбек жұмсалады. Өнімді жасауда өндіріс құрал жабдықтарында затқа айналдырылған тірі және өткен еңбектердің жиынтығы өндіріс шығындарын құрайды.

      Шығындар қоғамдық және жеке шығындар, немесе нақты кәсіпорын шығындары болып бөлінеді.

      Өндірістің қоғамдық шығындары бұл берілген өнім өндірісі үшін қоғаммен жұмсалған затқа айналдырылған және тірі еңбектің сомасын көрсетеді. Олар кез келген өндіріс тәсілінде өнімді жасау үшін қажет және жұмыс уақытымен өлшенеді. Тауарлық өндіріс жағдайында қоғамдық шығындар өнім өзіндік құны сапасында болады. Құнды  (Сn) мына формуламен көрсетуге болады:

C​n​=c +v+m,

бұл жердегі: 

          c – өнім жасауда өндіріске жұмсалған өткен және тірі еңбектердің құны;

v+m – тірі еңбекпен қайта жасалған құн, соның ішінде v – жұмыс күшінің  ұдайы өндірісі үшін қажетті еңбек, m – қосымша еңбекпен жасалған.

Тірі және затқа айналған еңбектің қатынасында, соңғысының үлесі ғылыми - техникалық прогресстің жетістіктерін енгізу арқасында келе-келе ұлғайып отыр.

Нарық жағдайында шығындарды жіберілген мүмкіндіктер қағидасы бойынша да анықтайды. Жіберілген мүмкіндіктер шығындары дегеніміз -шаруашылық операцияларын жүзеге асыру тәсілдерін таңдауда және мүмкін болатын екінші тәсілден бас тартқанда қалыптасатын шығындар мен табысты жоғалтуды айтамыз. Жіберілген мүмкіндіктер шығындары таңдалатын блғандықтан, оларды сонымен бірге балама – аталады.

Өндіріс үшін таңдап алынған кез-келген ресурстың құны оның жақсы нұсқада пайдалану құндылығына тең болады. Бұл, нарықты экономиканың ең маңызды қағидаларының бірі болып табылады.

Жіберілген мүмкіндіктер шығындары әдісі бойынша есептелетін шығындарды, көп жағдайда экономикалық деп атайды. Оларға пайдаланылатын ресурстардың барлық төлемдері кіреді және ол екі түрден тұрады: айқын сыртқы және айқын емес ішкі түрлері болады.

Сыртқы (айқын) шығындар өндірісте пайдаланатын факторларға төленетін кәсіпорын шығындарын көрсетеді. Бұл еңбекақы, негізгі және айналым қорлары, сонымен қатар, өндіріс пен өткізудегі ұйымдастырушылардың кәсіпкерлік қабілеттеріне төленетін ақыдан тұрады. Айқын шығындар тобы бухгалтерлік шығындар-өнімнің өзіндік құнын құрайды.Өндірістік факторлардың орнын толтыруға байланысты, өндірілетін өнім көлеміне байланысты емес шығындар тұрақты деп аталады. 

Бұл негізгі құралдар амортизациясы, өндірісті ұйымдастыру және басқару,жалға беру төлемі, сақтандыру төлемдері және басқада шығындардан тұрады.

Ауыспалы шығындарға, өнім өндірісінің көлеміне қарай өзгеріп отыратын шығындар жатады. Оған, еңбекақы, пайдаланатын шикізаттар мен материалдар төлемдері, жем-азықтар, тыңайтқыштар, өсімдіктер мен  жануарларды қорғау құралдары, отын, электроэнергия жатады.

Тұрақты шығындар негізіне, негізгі қорды пайдаланумен байланысты құрайды, ал ауыспалы шығындар негізін айналым қорларын пайдаланумен байланысты шығындар құрайды.

Тұрақты және ауыспалы шығындардың қосындысы кәсіпорынның жалпы шығындарын  құрайды.Орташа шығындар дегеніміз өндірілетін өнім бірлігіне келетін шығындарды атаймыз. Сонымен қатар, орташа шығындар да анықталады. Орташа шығындар жалпы шығындарды өндірілген өнім көлеміне бөлу арқылы есептеледі.

                          Шығындар құрамы және жіктелуі 

Өнімнің өзіндік құнына кіретін өндірістік шығындар әртүрлі белгілеріне қарай жіктеледі 

1-кесте

​Өнім өндірісіндегі шығындардың жіктелуі

	Жіктеу белгілері
	Шығындар құрамы

	Экономикалық мазмұны бойынша
	Еңбек заттарының шығындары.

Еңбек құрал-жабдықтарының шығындары (амортизация).

	Өндіріс үрдісіндегі рөліне  байланысты
	Негізгілері.

Үстеме шығындар (өндірісті ұйымдастыру және басқару шығындары).

	Өзіндік құнға ендіру тәсіліне қарай
	Тікелей.

Жанама (бөлінетін).

	Құрамы бойынша
	Қарапайым (бір элементті).

Кешенді .

	Өндіріс көлемінің қатынасы бойынша
	Тұрақты – шартты.

Ауыспалы – шартты.

	Өндіріске қатысу уақытына қарай
	Өткен жылдар шығындары 
Ағымды жылдағы  шығындар.


Негізгі  шығындар – өнім өндірісіндегі үрдістергі тікелей байланысты келесі шығындардан тұрады: азық, негізгі құралдарды ұстап тұру үшін жұмсалатын шығындар, өндірістік жұмысшылардың еңбекақысы және басқа да шығындар, бұларға жалпы өндірістік және жалпы шаруашылық шығындар қосылмайды.
Үстеме шығындар – ұйымдастырумен, өндіріске қызмет көрсетумен және оны басқарумен байланысты қалыптасады. Олар жалпы өндірістік және жалпы шаруашылықтан тұрады. 

Тікелей шығындар нақты өнім түрінің өндірісінде жүзеге асырылады: олардың түрлеріне сәйкес жатқызады.

Жанама шығындарға бірнеше өнім түрлерінің өндірісімен байланысты шығындар жатады (қосалқы өндірістер, жалпы өндірістік және жалпы шаруашылық шығындары).

 Қарапайым (бір элементті) шығындар – бұл біртекті элементтерден тұратын шығындар (азық пен тұқым құны, еңбекақы).

 Кешендік шығындар бірнеше қарапайым шығындардан тұрады.

 Шартты-тұрақты шығындар, бұл  өндіріс көлеміне байланысты өзгермейтін немесе азғантай өзгеретін шығындар.Оған үй және ғимараттың амортизациясы, өндірісті және кәсіпорынды толық басқару шығындары жалға төлеу және т. б. жатады.

 Ауыспалы-шартты шығындар, өндіріс көлемінің өзгерісіне тура пропорционалды түрде өзгеріп отырады (тұқым, отын, еңбек ақыы).

2. Өндіріс шығындарын есептеу методикасы. Өзіндік құн дегеніміз - өнім өндірісі кезінде пайдаланылған табиғи ресурстар шикізаттар, материалдар, отын, энергия, негізгі қорлар, еңбек ресурстары, сонымен қатар өнімді өндірісі мен өткізудегі басқада шығындарды көрсетеді. Ол кәсіпорындағы жай ұдайы өндіріс үрдісін қамтамасыз ететін шығын өлшемін білдіреді. Өзіндік құн –тұтынылатын  өндіріс факторларының орнын толтыру түрі.

 Экономикалық категория сапасында өнімнің өзіндік құны бірқатар маңызды қызметтерді орындайды:

- өнім өндірісі мен өткізудегі барлық шығындардың есебі мен бақылауын қамтамасыз етеді;

- өнім бағасының деңгейін қалыптастыру, пайданы анықтау, рентабельдікті және салықтарды есептеу үшін негіз болып табылады;

- инвестиция салудың мақсаттылығын экономикалық негіздеу үшін қызмет етеді.

Өзіндік құн дегеніміз – кәсіпорынға қандай да өнім өндіріс түрін қалай болатын анықтауда, шаруашылықты жүргізудің нақты экономикалық жағдайында қаншалықты пайдалы екенін обьективті бағалау туралы мүмкіндік беретін экономикалық тиімділіктің маңызды көрсеткіштерінің бірі. Оның ішінде, өндіріс жағдайы және кәсіпорын қызметінің нәтижелері: техникалық жарақтану, еңбектің өнімділігі және ұйымдастырылуы, қолданылатын технологияның прогрессивтілігі, негізгі және айналмалы қорларды пайдаланудың деңгейі, үнемдеу тәртібінің сақталуын, жетекшіліктің сапасын және басқалар көрсетіледі. 

Есептеу кезінде жалпы өнімнің және өнім бірлігінің өзіндік құндары пайдаланады.

Өнім үшін кәсіпорындағы (ӨШ) барлық өндірістік шығындардың сомасы жалпы өнімнің өзіндік құнын көрсетеді (Св):

ӨШ=Св=А+МШ+ЕА,
бұл жердегі: 
А –  негізгі қорлар амортизациясы;

МШ – материалдық шығындар;

ЕА – еңбек ақы.

Өнім бірлігінің өзіндік құны (С) қандайда өнім түріндегі өндірістің жалпы шығындарын оның табиғи өлшемдегі көлеміне бөлу арқылы есептейді:
С= ӨШ /ЖӨ.

Мұндағы,  ЖӨ  – жалпы өнім көлемі (кг, дана);

Өнімнің өзіндік құнынан басқа, жұмыс бірлігінің өзіндік құнын (тракторлар үшін - шарт.эт.га, автомобилдер үшін - ткм, жұмыс малы - ат-күндер және т.б) анықтауға болады, оны 1 гектар ауыл шаруашылығы дақылының егістігін және 1 мал басын өсіруін есептейді.

Ауыл шаруашылығы өндірісінде, жеке және орташа салалық өзіндік құндарды ажыратуға болады. Жеке өзіндік құнды - әрбір кәсіпорында жеке өнім түрлері бойынша анықтайды. Орташа салалық өзіндік құнды – еліміздегі шығарылатын әрбір өнім түрі бойынша орташа салмақталған түрде есептейді.

Өзіндік құнға кіретін шығындардың түрлеріне байланысты оның келесі түрлері есептеледі: технологиялық, өндірістік және толық (коммерциялық).

Технологиялық өзіндік құн технологиялық (шартты өнім өндірісінің технологиясы) және жалпы өндірістік (саланы ұйымдастыру және басқару бойынша) шығындарды көрсетеді.

Өндірістік өзіндік құн технологиялық шығындардан бөлек жалпы шаруашылық шығындары кіреді (кәсіпорынды ұйымдастыру және басқару шығындары), яғни, бұл  өнім өндірісімен байланысты шығындар.

Толық (коммерциялық) өзіндік құн өнім өндірісі мен оны өткізудегі барлық шығындарды көрсетеді, өндірістік өзіндік құн мен өнімді өткізумен байланысты өндірістен тыс шығындардың қосындысынан тұрады.

 Мәлімет көзіне байланысты өзіндік құнның келесі түрлері есептеледі: жоспарлы өзіндік құн, ол нормативтерге сәйкес есептеледі; есептік (нақты) өзіндік құн, ол кәсіпорынның материалдық есебі бойынша анықталады; провизорлық (алдын-ала) өзіндік құн, оны есептеу үшін үш тоқсандағы нақты мәліметтер және төртінші тоқсандағы күтілетін көрсеткіштер (пайдаланылған нормативтер) алынады.

3.Өнімнің өзіндік құнын төмендету факторлары. Нарықтық жағдайда өнімнің өзіндік құнын төмендету мәселесінің маңыздылығы артады. Экономикалық және әлеуметтік ұстаным бойынша өзіндік құнды төмендету мүмкіндік береді:

- пайданы ұлғайту;

- кәсіпорынның қаржылық жағдайын жақсарту;

-жұмысшыларды материалдық ынталандыруды және әлеуметтік бағдарламаларды шешуді жақсарту;

-өзінің өнімінің бағасын төмендету, осыған сәйкес өнімнің бәсекеге қабілеттілігін арттыру және өткізу көлемін ұлғайту;

-акционерлік қоғамдарда дивиденд  бойынша төлемдерді ұлғайту  және оның мөлшерін жоғарылату.

Өзіндік құнды төмендетудің көзін табу үшін оның құрылымын білу керек.

Өзіндік құнның құрылымы дегеніміз жалпы шығындар сомасындағы жеке элементтердің немесе баптардың үлесін білдіреді. Өзіндік құнның құрылымы оған әсер ететін келесі факторларға байланысты тұрақты өзгеріп отырады:

1.Өнім өндірісінің өзіне тән ерекшелігі.Осыған байланысты еңбексыйымды салаларға (өнімнің өзіндік құнында еңбек ақы шығындарының алатын үлесі жоғары), материалсыйымды (материальдық шығындардың үлесі үлкен), қорсыйымды (амортизация үлесі жоғары), энергосыйымды (отын мен энергия үлесі жоғары) салаларға бөлінеді. 

2. Ғылыми-техникалық прогресс.

3. Еңбекті шоғырландыру, мамандандыру, кооперациялау деңгейі.

4. Кәсіпорынның географиялық орналасуы.

5. Инфляция, банк несиесінің пайыздық мөлшерінің өзгерістері.

Өзіндік құнның құрылымын келесі көрсеткіштер сипаттайды:

- тірі және затқа айналдырған еңбектің қатынасы;

-жеке элементтердің немесе баптардың жалпы шығындар сомасындағы  үлесі;

- тұрақты және ауыспалы шығындар, негізгі және үстеме шығындар, тікелей және жанама, толық өзіндік құндағы өндірістік және коммерциялық шығындардың арасындағы қатынастары сипаттайды.

Өзіндік құнның құрылымын талдау оны төмендетудің негізгі көздерін анықтауға мүмкіндік береді. Шығындар құрлымын талдауда элементтер бойынша, сонымен бірге баптар бойынша жасау қажет. Өзіндік құнды төмендетуде әлеуметтік-экономикалық факторлар маңызды рөл атқарады, атап айтқанда, өз еңбегінің нәтижелеріне жұмысшылардың материалдық қызығушылық білдіреді.

 Қарастырылған факторлар өзіндік құнды төмендетудің жалпы бағытын ғана ашады. Әрбір кәсіпорында, өндірістің табиғи - экономикалық жағдайлары есепке алу арқылы үнемдеуді жүзеге асырудың нақты іс-шаралары жасалуы қажет.

4. Бағаның түсінігі, мәні және функциялары. Экономикалық әдебиеттерде баға түсінігі туралы тұрақты мәліметі берілмеген. Сол мәліметтің біріне сәйкес баға дегеніміз  - тауардың ақшалай бағалануы және сол тауарды өндіруге кететін еңбек шығынын айтамыз. Дегенмен бұл анықтама тек қана еңбек өндірісінің әсерінен туындаған өнімге немесе тауарға тән.


Бағаның келесі анықтамасы нарықтық немесе рыноктың дәрежеде талқыланады. 

      Баға дегеніміз - алмастыру процестің барысында туындайтын бағалау құндылықтың сипаттамасы. 


Нарықтық экономика заманында ауылшаруашылық өндірісін дамытудың ең басты қағидасы бұл баға жүйесі және бағаны тұрақтандыру болып табылады. Баға тұрақтандыру арқылы ауылшаруашылық өнімнің өндірістегі және тауар өндірушінің экономикалық мүмкіншілігін арттыруға болады. Тауар сатылуынан түскен табыс тек қана кеткен шығындарды ғана өтеуге, өндіріс орнын кеңейтуге жеткілікті болса, сол тауар өндіруші үшін ең қолайлы мүмкіндік береді.

Дегенмен, қазіргі уақытта ауылшаруашылық өнімнің көпшілігінің бағасы айтарлықтай жоғары емес, әсіресе мал шаруашылығы өнімнің бағасы өндіріске кеткен еңбек күші мен материалдық шығындарды қаптамайды.

Баға функциялары, оның экономикадағы орнымен сипатталады. Бағаның негізгі функциялары бірі  - ол  өлшемділігі, осыған орай тауардың бағасын белгілеуге болады. 

Тауардың сапасы мен саны бойынша өлшегенде оны табиғи бірліктен ақшалайға өткізу мүмкіндігі бар. Содан соң біз есеп жүргізіп табыс және шығын  мөлшерін, жалпы және тауарлық өнім санын, жалпы және таза табыс, өзіндік құнын, кіріс және т.б. экономикалық  көрсеткіштерді есептеп анықтауға есептік функция мүмкіндік береді.

Баға сонымен қатар басқарушылық функцияны атқарады. Нарықтық экономикада бағаны тұрақтандырудың басты құралы ұсыныс пен сұраныс заңы болып табылады. Мұның себебі, тауарға сұраныс көп болса, баға жоғарлайды, ал ұсыныс аз болса, баға төмендейді.

Бағаның реттеушілік функциясы арқылы мемлекет түскен табысты халық шаруашылық салаларына, аудандарға, жинақтау және тұтыну қорына, халықтың әлеуметтік топтарына бөлінеді.

Бұл табыстар тауардың өзіндік құнына салық салым қосу арқылы шығарылады. Ол табыстар өз кезегінде жер, су, зейнетақы, әлеуметтік  сақтандыру, халықты қамтамассыздандыру қорына  бөлінеді.

Бағаны қанағаттандыру функциясы. Бұл функция белгілі жағдайларда тауардың сапа және сандық жағынан көтеруге, жаңа өндіріс технологияларына көшуге мүмкіндік береді.

Сонымен, баға нарықтық экономиканы және ондағы экономикалық процестерді басқаратын күрделі құрал болып табылады. Бағаны бағалау, сұраныс және ұсыныс заңдардың әсерінен туындағандықтан, оны объективті категориялар қатарына жатқызуға болады.

5. Ауылшаруашылығындағы бағалар жүйесі және  оның түрлері. Халық шаруашылығында бағаның түрлері бір-бірімен  тығыз байланысты болып және бір жалпы жүйені құрайды. Ауылшаруашылық өнімнің  бағасын белгілеуде өндірістік  тауарлар (техника, тыңайтқыштар, мұнай өнімдері, ұлы химиялары және т.б.) және тасымалдау тарифы үлкен роль атқарады. Осы тауардың бағасының көтерілуі, ауылшаруашылық өнімнің бағасына да әсер етеді. 

Сатылу және қызмет сферасына байланысты баға:

- көтерме; 

- бөлшектеп;
- сатылымдық ;
- тарифтер болып бөлінеді. 

Көтерме баға деп - сауда орталықтарында үлкен көлемде сатылатын тауарлар бағасын айтамыз. Әдетте, көтерме бағамен кәсіпорын мен өндіруші бір-біріне немесе сауда ұйымына сатады. 

Бөлшек баға  дегеніміз - кішігірім сауда орталықтарында тауарға қойылатын  және сатылатын баға. Бұл тауарларды әдетте көбірек халық тұтынады, ал аз мөлшерде кәсіпорындар алады. Бөлшек баға көтермеге қарағанда біршама жоғары болып келеді.

Сатылымдық баға – бұл мемлекет ауылшаруашылық өнім өндірушінің тауарларын сатып алатын баға түрі. 

Өндірістік және өндірістік емес қызмет түрлеріне қойылатын баға түрі тариф (бағалау) деп аталады.

Келісімдік (келісім шарттық) баға 2 жақтың келісімі бойынша белгіленеді. Өз кезегінде сатушы мен тұтынушы келісім шарт жасап, өздері бағасын анықтайды. Бұл келісім шартта баға абсолютті көлемі емес, ал ең жоғарғы немесе ең төмен көрсеткіші көрсетіледі. Инфляция немесе жаңа нормативтік актілер пайда болатын жағдайда келісім шарттағы баға өзгертілуі мүмкін.

Еркін (нарықтық) бағаны мемлекеттік ұйымның араласуына, өзгертуіне және бақылауына мүмкіндік болмайды. Бұл баға түрі сұраныс пен ұсынысқа және рынок коньюктурасына байланысты қалыптасады. Бағаның мемлекеттік тұрақтануынан еркін түрге өтуі - баға либерализациясы деп аталады.

Монополиялық баға нарықтық экономикада бәсекелері жоқ фирмалар мен ұйымдардан белгіленеді. Әдетте, монополистер сатып алатын тауар бағасын төмендетіп, ал өз өнімнің бағасын жоғарылатуға тырысады. Бұл шартқа жол бермеу мақсатында антимонопольды заңдылық ұйымы  құрылған. 

Бағаның әрекет ету уақытына қарай:

1. Тұрақты (қатаң) келісім шарттың бөлім мерзімінде келісілген уақытта өзгермейді;

2. Ағымдағы 1 келісім шарт ішінде ғана  өзгеріп және нарықтағы жағдайларға әсер етеді.

3. Маусымдық, белгілі уақыт аралығында өзгеріп тұратын болып бөлінеді.

Экономикалық талдауда көбінесе бір жылдағы бағаның  2 жылдағы бағамен салыстыру әдісі қолданылады.

Көп жағдайда бағаны қалыптастыратын рынок түріне қарай белгіленеді. Осы тұрғыдан баға биржалық, аукциондық, комиссиондық болып бөлінеді.

Бір тауар түрінің әр елде әр түрлі бағамен сатылуын әлемдік бағаны қалыптастырады. Ол әлемдік рынокта белгіленеді.

Қалыпты бағалар, баға қалыптасу механизміне мемлекеттің араласуынан туындайды. Қалыптастырудың тікелей және жанама әдістері бар. Тікелей қалыптарға: бағаны тұрақтандыру, шеткі баға, қосымшалар, өзгертілген бағаның шеткі коэффициенті, баға рентабельділігінің шеткі дәрежесі арқылы бақылап отырады. 

Мақсатты бағалар ҚР басқармасымен белгіленеді. Ол өндірістік және ауылшаруашылық  тауар бағасының арасындағы қатынасты реттеп отырады. Ол қатынас шығынның, салық және т.б. төлемдермен, ауылшаруашылық өндірістің жұмысшыларының табыстарын анықтаудан, өндіріс орнын кеңейтуден туындайды.

Кепілдік баға мен кепілдемелік ставкаларды анықтағанда мақсатты баға негізгі болып саналады.

Кепілдік бағалар ауылшаруашылық өнімнің бағасы орташадан төмен  болған жағдайда және ауылшаруашылық өнімін мемлекетке  сатқанда, тауар өндірушілер қолданады. Кепілдік баға тауар өндірушіге тұрақты және көлемді табыс негізі болып саналады. Ауылшаруашылық өнімнің түрлері, көлемі (квота), сатылу дәрежесі, кепілдік баға дәрежесін және оны қолдану тізімі ҚР басқармасы белгілейді. Кепілдік баға түрі нарық конъюктурадағы негізгі өнім (дән, жарма дақылдардың тұқымы, жүн, шикізатты қайта өңдеу өнімі) түрлерін және сатылым ресурстары мен тауар өндірушілерінің табысын тұрақтандыруда үлкен рөл атқарады.

Бақылау сұрақтары :

1.Өндіріс шығындары.

2.Өндірістің қоғамдық шығындары нені көрсетеді?

3.Жалпы, ауыспалы, тұрақты шығындарды түсіндіріңіз.

4.Өнімнің өзіндік құнына анықтама беріңіз.

5.Өзіндік құн қандай қызметтер атқарады .

6.Өзіндік құнның қандай түрлерін есептейді?

7.Өнім өндірісіндегі шығындарды жіктеу.

8. Өзіндік құнды төмендету факторлары.

9.Өзіндік құнның құрылымы дегеніміз не?

10.Өзіндік құнның құрылымына қандай факторлар әсер етеді?

8 тақырып. АӨК ауыл шаруашылығы өндірісінің экономикалық тиімділігі.

Мақсаты:       Өндірістің экономикалық тиімділігі мен рентабельдігі мағынасын қарастыру

Жоспары:

1.Ауыл шаруашылығы өндірісінің экономикалық тиімділігінің мәні.
2.Ауыл шаруашылығындағы экономикалық тиімділіктің негізгі. көрсеткіштері.
3.Ауыл шаруашылығы өндірісінің экономикалық тиімділігін

жоғарылату жолдары.
1.Ауыл шаруашылығы өндірісінің экономикалық тиімділігінің мәні. 

Кез-келген қоғамның экономикалық прогрессінің негізінде қоғамдық тиімділігін арттыру жатады. Өндіріс тиімділігінің айырықша мазмұны, шаруашылықтың әрбір жүйесінде келесідей анықталады:

- өндірістің қоғамдық түрімен;

- өндірістің мақсатты бағыттылығымен;

- өндірістің осы жүйесіне тән факторлар мен нәтижелердің өзіне тән ерекшеліктерімен анықталады..

Тиімділіктің ең жоғарғы өлшемі болып қолда бар ресурстарды тиімді қолдана отырып, қоғамдық және жеке тұтынуды толық қанағаттандыру болып табылады. 

Ауыл шаруашылығы өндірісінің тиімділігі – күрделі экономикалық категория. Бұл жерде қоғамдық өндірістің ең маңызды жақтарының бірі – нәтижелілік көрінеді. Соңғы нәтижені сипаттауда эффект және экономикалық тиімділік  түсініктерін ажырата білу керек. 

Тиімділік дегеніміз – бұл ауыл шаруашылығында өткізілетін қандай да іс-шаралардың нәтижесі. 

Экономикалық тиімділік өнім өндірісі мен өткізудегі соңғы пайдалы эффектіні көрсетеді. Ауыл шаруашылығында бұл ең аз тірі және заттанған еңбекті жұмсай отырып, егіс алаңынан ең жоғары өнім санын алу.

 Ауыл шаруашылығында жүзеге асырылатын қандай да іс шараларды бағалау сапасында, экономикалық тиімділік өлшемі саналады. Ауыл шаруашылығында тиімділік өлшемі болып,ең аз тірі және заттанған еңбек шығындарын жұмсау арқылы таза өнімді (жалпы табыс) ұлғайту. Бұл өз кезегінде, жер, материалдық және еңбек ресурстарын тиімді қолдану есебінен орындалады.

Өндірістің нәтижелерін шығындармен өлшеу үшін экономикалық тиімділіктің келесі түрлері есептеледі:

- халық шаруашылығының тиімділігі;

- ауыл шаруашылығы өндірісінің тиімділігі;

- шаруашылықтардағы өндіріс тиімділігі;

- жеке салалар тиімділігі;

- ішкі шаруашылық бөлімдерінің тиімділігі;

- жеке дақылдар немесе өнімдер өндірісінің тиімділігі;

- іс- шаралардың тиімділігі.

Тиімділіктің осы барлық түрлері бір-бірімен тығыз байланысты болады. Ауыл шаруашылығы бойынша толық соңғы экономикалық эффекті барлық ресурстарды тиімді қолдануға, үнемдеу мен сақтаудың жүйелі күресімен, өнімнің өзіндік құнын төмендету  және еңбек өнімділігін арттыруға байланысты болады. 

2.Ауыл шаруашылығындағы экономикалық тиімділіктің негізгі көрсеткіштері. Қазіргі замандағы ауыл шаруашылығын алдағы уақытта жеделдете дамытудың ең өзекті мәселерінің бірі алдағы уақытта саланың экономикалық тиімділігін арттыру болып табылады.
Ауыл наруашылығы өндірісінің экономикалық тиімділігін сипаттауда табиғи және құндық көрсеткіштер жүйесі пайдаланады. Тиімділіктің табиғи көрсеткіштеріне ауыл шаруашылығы дақылдарының шығымдылығы және мал шаруашылығының өнімділігі жатады. Табиғи көрсеткіштер жалпы және тауарлы өнімнің,жалпы және таза табыстың,өндірістің пайдалығы мен рентабельдігінің құндық көрсеткіштерін есептеу үшін негіз болып табылады.

 Өндірістің экономикалық тиімділігінің көрсеткіштері:

1) Табиғи көрсеткіштер:

- ауыл шаруашылық дақылдарының шығымдылығы;

- малдардың өнімділігі;

- 100 гектар пайдаланылатын жерге есептегендегі өндіріс өнімі.

          2) Құндылық көрсеткіштері:

- жалпы табыс;

- таза табыс;

- пайда;

- рентабельділік.

Жалпы өнім дегеніміз – бұл белгілі бір кезеңдегі барлық жасалған ауыл шаруашылығы өнімдерінің  ақшалай теңдеуі, ал тауарлық өнім дегеніміз – ол өткізілген өнім. 

Жалпы табыс (ЖТ) - жалпы өнімнің құны (ЖӨ) мен оған жұмсалған материалдық шығындардың айырмасын білдіреді (МШ):

ЖТ=ЖӨ-МШ.

Таза табыс (ТТ) жалпы өнімнің құнынан өндіріс шығындарын немесе өзіндік құнды (СП) алып тастау жолымен есептеледі:

ТТ=ЖӨ-СП.

Таза табыстың өлшемін жалпы табыс құнынан еңбек ақы (ЕА) сомасын

 алып тастап есептеп, анықтауға  болады.  Сонда таза табыс мынаған тең болады:

ТТ=ЖТ-От.

         Экономикалық әдебиеттерде жасалған (ТТ) және өткізілген (ТТ) таза табыс түрлері болып бөлінеді. Таза табыстың өткізілген бөлігі кәсіпорын пайдасының өлшеміне жауап береді. Демек, егерде, таза табысты жалпы өнімді бөлу негізінде табатын болсақ, ал пайданы (П) өткізілген өнімнен түскен (Ттүс ) түсімнен оның толық өзіндік құнын (СП ) алып тастау арқылы есептеледі:

П= Ттүс -СП.

Ауыл шаруашылығы өндірісінің экономикалық тиімділігінің жалпы нәтижесі – рентабельділік болып табылады. Рентабельділік деңгейі (Р) пайданың өнімнің толық өзіндік құнына пайыздық қатынасы арқылы есептеледі. Р=пайда/өзіндік құн
Бұл көрсеткіштер, ауыл шаруашылығы тиімділігін және оның жеке өнім түрлері салаларының  да тиімділігін толық сипаттауда пайдаланылады.

3.Ауыл шаруашылығы өндірісінің экономикалық тиімділігін жоғарылату жолдары. Ауыл шаруашылығының тиімділігіне әсер ететін факторлар өте көп және олар әртүрлі болады. Олардың біреуі ауыл шаруашылығы кәсіпорындарының белгілі бір ұжымының іс әрекетіне байланысты болса, басқалары өндірісті ұйымдастыру мен технологиясына, өндірістік ресурстарды пайдаланумен, ғылыми-техникалық прогресстің жетістіктерін ендірумен байланысты болады. 

Ауыл шаруашылығы өндірісінің экономикалық тиімділігін арттырудың негізгі жолдарына мыналар жатады:

1. Ауыл шаруашылығы өнімдерінің шығымын өсіру;

2. Ауыл шаруашылығы дақылдарының өнімділігін арттыру;

3. Ауыл шаруашылығы малдарының өнімділігін арттыру;

4. Ауыл шаруашылығы өнімдерінің тауарлығының өсуі;

5. Өнімді жиналғаннан кейінгі өңдеуде сақтаудың жаңа тәсілдерін енгізу;

6.Ауыл шаруашылығы өнімдерінің өндірісінде материалдық-техникалық шығындарды төмендету;

7.Мамандануды тереңдету, ауыл шаруашылығы өндірісінің шоғырландыруды арттыру;

8. Өнімнің еңбек сыйымдылығын, материалдық сыйымдылығын және қор сыйымдылығын төмендету;

9.Өнім өндірісінде өнімділігі жоғары техниканы және прогрессивтік технологияны пайдалану;

10.Өсімдік шаруашылығында және мал шаруашылығында еңбексыйымды үрдістерде механизациялау деңгейін арттыру;

11.Жалпы өндірістік және жалпы шаруашылыққа жұмсалатын шығындарды қысқарту;

12.Еңбекті ұйымдастыруды және материалдық ынталандыруды жетілдіру;

13.Өнімді өткізудің нарықтық каналдары және  баға жүйесі .

 Бақылау сұрақтары:

1.Экономикалық прогресстің негізі неде?

2.Өндіріс тиімділігінің мазмұны немен анықталады?

3.Тиімділіктің жоғарғы өлшеміне не болады?

4.Соңғы нәтижені сипаттауда нені айыруымыз қажет?

5.Эффект және тиімділік дегеніміз не?

6.Экономикалық тиімділіктің қандай түрлері есептеледі?

7.Өндірістің экономикалық тиімділігінің көрсеткіштері.

8.Жалпы және тауарлық өнімдер.

9.Таза кіріс және рентабельділік.
9 тақырып. Өсімдік шаруашылығы салалары және мал шаруашылығы салалары экономикасы.
Мақсаты:       
       Өсімдік шаруашылығы түрлі салаларының экономикасының ерекшеліктерін білу, мал шаруашылығы түрлі салаларының экономикасының ерекшеліктерін білу, ҚР өсімдік және мал шаруашылығының даму ерекшеліктерін және қазіргі жағдайларын білу.

Жоспары:

1. Өсімдік шаруашылығының халық шаруашылығындағы орны 

2. Өсімдік шаруашылығының дамуындағы  салалық құрылым және оның құрылымдық өзгерістері

3.Мал шаруашылығының  халық шаруашылығындағы орны.
4.Республикадағы мал шаруашылығының  жағдайы және даму ерекшеліктері
1. Өсімдік шаруашылығының халық шаруашылығындағы орны 

            Егін шаруашылығы жүйесі кәсіпорында өсімдік өсіруші салалардың: егін шаруашылығы, көкөніс шаруашылығы, бау-бақша шаруашылығы және басқалардың жиынтығынан тұрады.
Өсімдік шаруашылығы жүйесі кәсіпорынның мамандандырылуына, жердің, қажетті техниканың бар болуына, қолданылатын технология мен өндірістің ұйымдастырылуына тәуелді. 

Топырақ құнарлығын сақтау және арттыру тәсілдері жетілдірілді, әрі  егіншілік жүйесі ауысымында көрініс тапты. Бұл ,ең алдымен, машиналар мен жарақтардың, технологияның, баптап-күтілген өсімдіктер дәрісінің жетілдірілуімен жөне ғылыми-техникалық процесс жетістіктерінің өндіріске енгізілуімен қамтамасыз етілді. Қазіргі уақытта егіншілік жүйесі алқаптарды неғұрлым үдемелі пайдалануға бағытталған шаралардың үлкен кешенін қамтиды. Кешен құрамына мыналар кіреді:
1. Топырақ өңдеу жүйесі.
2. Ауыспалы eгic жүйесі.
3. Тыңайтқыштар жүйесі.
4. Тұқым шаруашылығы.
5. Арамшөптермен, зиянкестермен және ауыл шаруашылық  дақылдары ауруларымен күрес жөніндегі шаралар жүйесі.
6.  Топырақтың су және жел эррозиясымен күрес жөніндегі шаралар жүйесі.                                                               
7.  Танап қорғаушы орман өсіру.
Егіншілік жүйесі белгілі бір табиғи және экономикалық жағдайларға қарай қолданылады. Казақстанның ұланғайыр аумағында біріңғай егіншілік жүйесін дамытуға болмайды, ол мүмкін емес. Әртүрлі топырақ, климат жағдайларында егіншілік жүйесінің құрамдас бөлігінің маңызы бірдей емес. Егіншілік элементтерінің әрқайсысының нақтылы мазмүны, өзінің жергілікті маңызы бар. Ауыл шаруашылық өңдірісін ұтымды ұйымдастыру міндеті осы элементтер арасында өзара дұрыс байланыстар орнату, бүкіл жүйе нәтижелерін шешуші түрде анықтайтын  басты буынды табу керек. 

Мысалы, құнарлылығы төмен топырақ жеткілікті ылғалдандырылған аудандарда, суармалы егіншіліктегі тәрізді, тыңайтқыштар жүйесі бірінші орынға шығарылады, ал солтүстік Қазақстанның астықты аудандарындағы басты мәселелер — эррозиямен күрес шаралары және топырақта ылғал сақтау, фосфорлықтыңайтқыштар енгізу, таза пар алқаптарын ұлғайту және басқалар.

Егіншілік жүйесіндегі ұйымдастыру шараларына: ауыл шаруашылық аумағын (территориясын) пайдалануды ұйымдастыру, оның ішінде — ауыспалы егісті қолдану жөніндегі жұмыстар, сондай-ақ негізгі жұмыс үрдістерін баскаруды, жоспарлау мен бақылауды — еңбекті ұйымдастыру жатқызылады.

Ауыл шаруашылық аумағын ұйымдастыру жер алкаптарын неғұрлым мақсатқа сәйкес пайдалану жөніндегі шаралар жүйесін  ауыл шаруашылық алқаптары құрамын анықтау мен орналастыруды; eгic алаңдары кұрылымын ; ауыспалы егістерді ұтымды енгізуді, көпжылдық жайылымдар жасауды және басқаларды қамтиды.

Ауыл шаруашылық аумақтарын ұйымдастыру жер алқаптарының өзгертілуі (өнімі аздау алқаптарды суландыру арқылы өнімді көбірек алқаптарға айналдыру, бұталарды алып тастап, жерді тегістеу, көпжылдық жайылымдар жасау) жөніндегі шаралардың жүзеге асырылуын да, сондай-ақ қазір бар ауыл шаруашылық алқаптарын неғүрлым өнімді пайдалануды да жобалайды.
Егіс алаңдарының құрылымы деп жалпы егіс алаңындағы белгілі бір дақылдар егілген алаңдардың ара қатынасын, үлес салмағын түсінеді. Eгic аландары құрылымы аймақтың мамандандырылуына тәуелді.
Eгiс алаңдары құрылымы сондай-ақ, аймақ, облыс ішінде де ерекшеленеді. Eгic алаңдарының ұтымды құрылымының басты міндеті — егістің жоғары өнімділігіне қол жеткізу, ауыл шаруашылық өнімін сату жөніндегі жоспардың орындалуын, шаруашылықтың ішкі қажеттіліктеріне жеткілікті мөлшерде өнім өндіруді және егіншіліктің жоғары тиімділігін қамтамасыз ету.
Егістік өнімділігі шығымдылықпен, яғни алаң бірлігінен жиналған өніммен тығыз байланысты. Сондықтан, шаруашылықтардың табиғи-климат жағдайларына қарай егіс аландары құрылымында өнімі аздау дақылдарды неғұрлым өнімді дақылдармен ауыстыру жүріп жатады.
Егіс алаңдарының ұтымды құрылымын әзірлеу кезінде егістіктің ең жақсы аландарын ең бағалы, экономикалық жағынан тиімді дақылдарға бөлу қажет. Сол себепті егіс алаңдарының ұтымды құрылымы ұйымдастыру тұрғысынан қарағанда — ауыл шаруашылық өнімінің керекті мөлшерін өндіруді; агрономиялық тұрғыдан қарағанда — барлық дақылдарды ең жақсы алғы егістерден соң орналастыруды жөне озат агротехникалық шараларды қолдану мүмкіндігін; экономикалық түрғыдан карағанда — егістікті, негізгі өндіріс құралдарын, жұмыс күшін неғұрлым тиімді пайдалануды, еңбек пен материалдық-ақшалай қаржылардың ең аз жұмсалған кезінде бесекеге қабілетті өнімнің ең көп мөлшерін өндіруді қамтамасыз етеді.
2. Өсімдік шаруашылығының дамуындағы  салалық құрылымы және оның құрылымдық өзгерістері. Eгic алаңдарының ұтымды құрылымының басты өлшемі еңбек пен қаржының ең аз жұмсалған жағдайында алаң бірлігінен ең көп өнім алу болып табылады. Eгic аландары құрылымымен тығыз байланыста әрбір өндірістік бөлімшелер бойынша ауыспалы егіс жобаланады. Шаруашылықта ауыспалы eгic жүйесін әзірлеу шаруашылықтың даму болашағын ескере отырып жүргізіледі.
Ауыспалы егіс егіншілік жүйесінің ең маңызды бөлігі болып табылады. Агрономиялық мағынада ауыспалы eric деп ауыл шаруашылық дақылдарын жоғары және тұрақты өнім алу мақсатымен уақыт пен кеңістікке ғылыми негізделген күйде алмастырып отыру, жердің құнарлығын сақтау және одан әрі арттыру ұғылады.
Ауыспалы егіс танаптық (дәнді дақылдар, картоп пен техникалық дақылдар өсіру), азықтық (шөп, жүгері және басқалар), арнаулы (көкөніс, темекі, күріш және басқалар) деп бөлінеді. Ауыспалы егісті қолдану ең алдымен шаруашылықтың мамандандырылуына және өсімдік шаруашылығы мен мал шаруашылығы өнімдерін өндіру жоспарына тәуелді.
Ауыл шаруашылық дақылдарын өсіру, олардың өсіп-өнуі және олардан жоғары өнім алынуы үшін оңтайлы жағдайлар жасауды ұйымдастыру керек.
Астық өндірісінде еңбекті ұйымдастыру технологиясы аймақтық жағдайларға, өсірілетін дақыл ерекшеліктеріне, өнімнің нендей мақсатпен өндірілуіне тәуелді. Дәнді дақылдардың өндіріс үрдісінде негізгі екі жұмыс кезеңін ерекшелейді:
1. Топырақ әзірлеу және егіс.
2. Астық жинау жөніндегі жұмыстар кешені. 

Барлық еңбек шығындарының 60-70 пайызы екінші кезеңге келеді. Бұл кезендерді қарастырайық.
Топырақ  әзірлеу және егіс. Топырақты әзірлеу мен дәнді дақылдар егісі толықтай дерлік механикаландырылған. Астық шығымы осы жұмыстардың сапалы және мезгілінде жүргізілуіне тәуелді. Жұмыстар кешенін жүзеге асыру үлкен энергия жұмсаумен байланысты, тек жер жыртудың өзіне егін шаруашылығына жұмсалатын шығындардың үштен бір бөлігі кетеді.
Топырақты негізгі және егіс алдындағы өңдеу аңызды қопсытуды, жер жыртуды немесе қайырмасыз өндеуді, егіс алдында тырмалау мен қайта қопсытуды қамтиды.
Астық жинау жөніндегі жұмыстар кешені. Бұл кешен астық өнімін жинауды, дән тасымалдауды, орақтан соң астық өңдеуді, сабан жинауды қамтиды.
Астық жинау астық комбайнымен тікелей ору арқылы да, бөлектеп жинау әдісімен де жүзеге асырылады. Астық жинаудың әдісін тандау аймақтық жағдайларға, жылдың климат ерекшеліктеріне және егіннің жағдайына тәуелді.
Астық өндірісінде мамандандырылған ірі шаруашылықтарда дәнді дақылдар жинау үшін астық жинау — көлік кешендерін құруды ұсынуға болады. Ондай кешендер мынандай бөлімдерден тұрады:
1. Танаптарды астық жинауға әзірлеу жөніндегі звено.

 2. Комбайн — көлік звеносы.
3.  Егіннің астықсыз бөлігін жинау жөніндегі звено.

4.  Топырақты бастапқы өндеу жөніндегі звено.

5. Техникалық қызмет көрсету жөніндегі звено.

6.  Мәдени-тұрмыстық қызмет көрсету жөніндегі звено.

 Астық жинау — көлік кешені мен оның звеноларының мөлшері әрбір шаруашылықта өндірістің нақтылы жағдайларына қарай: астық жинау алаңына, дән тасымалдаудың ара қашыктығына, тракторлардың, комбайндардың, көлік құралдарының және басқа ауылшаруашылық техникасының бар болуымен байланысты анықталады.
Астық өндірісінде ең көп еңбек сіңіруді қажет ететін үрдістердің бірі орақтан соң астық өңдеу болып табылады. Мұны тиімді ұйымдастыру үшін тиімді технология мен техникалық құралдарды таңдап алу, астық өңдеуші кешендердің оңтайлы мөлшері мен аумақтық орналастырылуын айқындау, бүкіл конвейер жүйесінде олардың жұмысын ұйымдастыру секілді мәселелерді шешу талап етіледі. Жеміс, көкөніс, картоп шаруашылығында өндірісті ұйымдастыру ерекшеліктері. Бұл дақылдар шағын алаңдарда, негізінен жекеше кәсіпорындарда, шаруа қожалықтарында және ауыл түрғындарының мекен-жай жанындағы учаскелерінде өсіріледі.
Көкөніс шаруашылығы ауьл шаруашылығының күрделі саласы болып табылады, ол ашық, және жабулы топырақ, алаңын, көкөністі бастапқы өңдеуді, сақтауды, сондай-ақ тұқым және көшет өндірісін қамтиды.
Ашық топырақ алаңы немесе көкөністі дала жағдайларында өсіру өнімнің ең көп бөлігін береді.
Көкөніс дақылдарының ірі алаңдары және көкөніс өсірумен айналысатын шаруашылықтардың басым көпшілігі көкөніске аса қолайлы аудандарда топталған. Елімізде өнеркәсіптік көкөніс шаруашылығының төмендегідей өндірістік бейімділігі бар аймақтары қалыптасқан:
а) қала төңірегіндегі аймақтар;
б) өндеуші кәсіпорындарға шикізат беретін шағын аудандар;
в) өнеркәсіп орталықтарына өнім жеткізуге алыс аймақтар мен солтүстік аудандар;

г) жекелеген тауарлы дақылдар өсіруге ежелден мамандандырылған шаруашылықтар (аймақтар);
д) тұқым өсіруші шаруашылықтар.
Әрбір аймаққа мамандандырылуға сәйкес белгілі бір түрдегі кәсіпорындар қалыптасады. Ашық топырақ алаңында көкөніс өсіру көкөніс-сүт шаруашылықтары мен көкөніс,сүт, картоп шаруашылықтарында өте көп таралған. Көкөністің мол ассортиментін  бастап өсіретін мамандандырылған кәсіпорындардың тұрпаты өзгеше. 

Бұл негізінен шаруа қожалықтары және ірі қалалар мен өнеркәсіп орталықтарына жақын орналасқан қосалқы шаруашылықтар, олар ашық топырақ алаңында да, жабулы топырақ алаңында да ең алдымен ерте көктемгі көкөністі өндіреді.
Көкөніс шаруашылығын неғұрлым ұтымды жүргізу  оның мамандандырылуын одан әрі нығайтумен және арттырумен байланысты екенін айғақтайды. Бұл үрдістерді жеделдетуге шаруашылық аралық кооперациямен агроөнеркәсіп интеграциясы тұсында қол жетеді, бұлар кәсіпорындар мен ұйымдарға бірлескен күш-жігермен өнім өндіруді ұлғайту және оның сапасын жақсартуға, баптап өсіру кезіндегі шығындарды азайтуға, өнім өткізуге, көкөністі сақтау мен өңдеуге мүмкіндік береді.
Бұл үшін көкөніс өсіруші кәсіпорындар, агроөнеркөсіп бірлестіктері, шаруа қожалықтарының кооперативтері және басқалар құрылады. Шаруашылықта көкөніс пен көшет өндіру көлемін анықтау үшін негіз болып осы өнімдерге деген нарықта сұраныс қызмет етеді.
Көкөніс дақылдарын баптап өсіру әлсіз механикаландырылған, еңбекті ұйымдастыруды негіздеу кезінде мұны  ескереді.

3.Мал шаруашылығының  халық шаруашылығындағы орны. Мал шаруашылығы ауыл шаруашылығының негізгі салаларының бірі болып табылады. Бұл салада тұрғындардың негізгі тағамдық азықтары жасалады, адам орта есеппен тағамға қолданылатын калорияның 30%-ға жуығын және белоктың 60%-ға жуығын мал шаруашылығы өнімі есебінен алады.
Мұнымен қатар мал шаруашылығы өнеркәсіптің ет-сүт, тағам, жеңіл және басқа салалары өндірісін шикізатпен қамтамасыз етеді.
Мал шаруашылығы егіншілікпен өзара тығыз байланыста болады. Егін шаруашылығы мал шаруашылығын азықпен қамтамасыз етеді: елдің ауыл шаруашылық алқабының үштен екісіне жуығы мал азығын алу үшін пайдаланылады. Өз кезегінде өсімдік шаруашылығының әртүрлі қалдықтарын пайдалана отырып, оны органикалық тыңайтқыштармен қамтамасыз ете отырып, мал шаруашылығы егін шаруашылығына үлкен ықпал етеді. Мал шаруашылығы деген ұғым ауыл шаруашылығының бір топ салаларын: ірі қара мал шаруашылығын, қой шаруашылығын, құс шаруашылығын, шошқа шаруашылығын, бал арасы шаруашылығын, аң шаруашылығын және басқаларын қамтиды.

Бұл салалар адамға керекті өнім алу мақсатында мал мен құстың түр-түрін өсіру және жетілдіруге арналған. Олар сүт, ет, жұмыртқа, бал және басқа маңызды тағамдар алынатын көз болып табылады.

Мал шаруашылық өнімін ұйымдастыру кезінде шаруашылықта қабылданған мал шаруашылығы жүйесін ескеру керек.
Мал шаруашылығы жүйесі деп мал басын неғұрлым өнімді пайдалануға, еңбек пен қаржы шығындары төмен болған жағдайда бәсекеге қабілетті өнім өндіруді үлғайтуға бағытталған, ғылыми негізделген ұйымдастыру-экономикалық және зоотехникалық шаралар кешені түсініледі.
Мал шаруашылығы жүйесі егіншілік жүйесімен ажырамас байланыста болады, ол табиғи-экономикалық аймаққа және шаруашылықтың даму деңгейіне тәуелді.
Мал шаруашылығы жүйесі материалдық-техникалық, технологиялық және ұйымдастыру — экономикалық элементтерден тұрады.
Элементтердің бірінші тобына (материалдық-техникалық): мал ұстауға арналған қора-қопсы түрлері, бұларға қызмет көрсету жөніндегі жұмыс үрдістерін орындайтын мәшинелер, фермалардың жабдықтары, өндірістік басқа құралдары жатады.
Жүйенің технологиялық элементтеріне мал басын ұдайы өсіру жүйесі, малдың тектілік, асыл тұқымдық сапасын, азықтандыру түрін, мал ұстау әдістерін, сондай-ақ мал ауруларымен күрес шараларын жақсарту жатады.
Жүйенің ұйымдастыру-экономикалық элементтеріне мал шаруашылығы құрылымы мен салалардың бағыты, жер алаңының бірлігіне есептегенде мал басының тығыздығы, табын құрылымы мен тектілік құрамы жатады.

Бұған сондай-ақ, фермалардың мамандандырылуы, мөлшері мен орналасуы, еңбектің, жоспарлау мен есептің ұйымдастырылуы жатады.
Жүйенің осы үш элементі өзара байланысты және өзара сабақтас. 
Ғылыми мекемелердің деректері бойынша, мал шаруашылығы өнімін өндіру деңгейі 59%-азықтандыруға, 24%-өсіру жағдайына жөне 17% басқа технологиялық факторларға тәуелді.
Мал шаруашылығы жүйесінің жекелеген элементтерінің маңызы әртүрлі табиғи-экономикалық аймақтар үшін және жан-жануардың түр-түрі үшін бірдей емес.
Азықты пайдалану әдістері және мал ұстау тәсілдері бойынша мынадай мал шаруашылығы жүйелерін бөлуге болады:
1.  Жайылымдық ~ ұдайы көшпелі, отарлық-жайылымдық, тұрақты-жайылымдық, екпе-жайылымдық жүйе;
2.  Қоршаулы-жайылымдық жүйе — малға көбінесе табиғи азық беріледі; орташа өнімділік құрамы жем-азыққа негізделеді; мол өнімділік негізінен егістік немесе жоғары өнімді табиғи азықпен қоректендіру арқылы болмақ.
З. Коршаулы бағу — мады жыл он екі ай қора - қоршауда ұстап күту, қоршаулы - лагерлік жүйе.
Мал шаруашылығының жайылымдық жүйесі Қазақстанның оңтүстік, орталық, батыс облыстарындағы аудандарда кең тараған. Оның сипаты сол, мал жыл он екі ай маусымдык, жайылымдарда болады. Жайылымдағы мал өнімділігі шамалы, сондықтан мал басы тығыздығы мен алаң бірлігіне есептегенде алынатын өнім онша үлкен емес. Бұл жүйе бойынша көбінесе қылшық жүнді,  қаракөл мен ет-сүт бағытындағы қой шаруашылығы, табындағы жылқы шаруашылығы және түйе шаруашылығы дамытылады.

Бұл жүйенің бір түрі отарлық жайылым болып табылады, жайылымдар көктемгі-жазғы уақыттарында, олардың ең көп өнімділік көрсеткіш кезінде пайдаланылады, ал басқа уақытта жан-жануар азық қорымен, мал жаппай паналармен қамтамасыз етіледі, малшылар үшін кажетті тұрмыстық жағдайлар көздестіріледі.
Екпе-жайылымдык, жүйе табиғи немесе шөп және басқа дақылдар егу арқылы жақсартылған азық алқаптарында малды жыл он екі ай жайылымда ұстауды ең жауапты кезеңдерде өндірістік үрдістерге (бағып-күтуге, азықтандыруға, өсіруге) адамның белсене араласуымен үйлестіреді. Қыста мал шөппен, сүрлеммен, құнарлы азықпен қосымша қоректендіріледі. Жас төлдер жаппа-паналарда ұсталынады және т.б.

Қосымша шығындар салыстырмалы түрде аз жұмсалған жағдайда бұл шаралар мал өнімділігін едәуір арттыруға мүмкіндік береді.
 Коршаулы — жайылымдық немесе жайылымдық - қоршаулы жүйе. Мал шаруашылығының бұл жүйесі Қазақстанның оңтүстік аудандарында таралған. Мал қысқы кезенде - негізгі жұмыстар механикаландырылған, арнайы жабдықталған орындарда, ал жазғы уақытта - қажетті қосымша жемі бар жайылымдарда ұсталады.
Бүл жүйе азық алаңының 100 гектарына есептегенде мал басының жоғары тығыздығымен, азықтандыру мен ұстау жағдайларының жақсартылуын жылдам сезінетін жоғары өнімді мал тұқымын пайдаланумен, азық алаңының гектарынан алынатын мал шаруашылық өнімін өңдірудің жоғары деңгейімен және өнімнің жыл бойына біркелкі алынуымен сипатталады.
Қоршаулы-жайылымдық жүйенің жоғары өнімді түрі мал шаруашылығында кеңінен қодданылады.
Қоршаулы жүйе. Бұл — мал шаруашылығының ең өнімді жүйесі. Бұл жүйе кезінде азықтандыруды қатаң нормалау, жан-жануарды іргелі қысқы қоралар мен жазғы лагерлерде ұстау, ұрықтаңдыру мен төлдету мерзімдерін рттеу, жыл бойы жоғары және біркелкі өнім алу жүргізіледі

Осы жүйе бойынша жан-жануар жылдың көп мерзімінде қораларда болады, тек әлсіздену мен ауруға ұшырауды болдырмау үшін сыртқа сейілге шығарылады, жыл он екі ай қоршауда ұстау кезінде қоршаулы-лагерлік деп аталатын жүйе қолданылады, яғни жан-жануар жүйе жайылымдары маңында құрылған лагерлерде жаздай ұсталды.
Жыл бойы қоршаулы жүйе негізінен өнімі мол етті-сүтті мал шаруашылығында, шошқа өсіу шаруашылығында, бөлектеулі өсірілетін құс шаруашылығына, ал бордақылау кезінде қолданылады; ал қоршаулы-лагерлк жүйе сүтті мал шаруашылығында, әсіресе шұрайлы жерлері көп жыртылған аудандарда және қала төңірегіндегі аймақтарда қолданылады.
Бұл жүйе мал шаруашылық кешендері мен өнеркәсіптік тұрпаттағы фермаларға тән. Бұл жүйені фермерлік шаруашылықтарда сүт өңдіруді ұйымдастыру және мал бордақылау кезінде қолдану әбден жөн болады.
5. Республикада мал шаруашылығының  жағдайы және даму ерекшеліктері. Мал шаруашылығын дамытуда мамандандырылуды тереңдету және өндірісті шоғырландырудың өсуі үлкен рөл атқарады. Бұлар өндірісті өнеркәсіптік негізге жан-жақты көшіруді қамтамасыз етеді. Индустриалдық технология кезінде еңбек нәтижесі технологияның өз шамасымен анықталады.
Мал шаруашылығын дамытуда шаруашылықаралық кәсіпорындар құрудың маңызы зор. Мұндай кәсіпорындар негізіне мал басының оңтайлы шоғырландырылу кезінде тар көлемде, сала ішінде мамандандырылу ұстанымы алынған.
Мал шаруашылығындағы шарушылықаралық кооперациялаудың кең таралған түрі — іс-әрекеттері технологиялық ұстанымға негізделген өндірістік бірлестіктер болып табылады.

 Кәдімгі мал шаруашылығында (ірі қара өсіруде), мысалы, бір шаруашылықтар - сүт өндіруге, басқалары — төлдеп көбейетін мал басын өсіруге, үшіншілері — мал бордақылауға, төртіншілері — азық өндіруге және тағы басқаша мамандандырылады.
Бұл шаруашықтардың жұмысы біріңғай технологиялық үлгі бойынша жүреді. Олар дербес нeмece кooпepaтив (ассоциа​ция және тағы басқалардың) құрамында бола алады. Шаруашылықаралық немее көлбеу интеграция ауыл шаруашылығы мен өндіуші өнеркәсіп, яғни аграрлық-өнеркәсіп кәсіпорындары байланыстарын тереңдету үшін қолайлы жағдайлар жасайды.
Шаруашылық аралық және аграрлық-өнеркәсіп бірлестіктерінің тиімді жұмыс істеуінің міндетті шарты - бірлестіктерге кіретін шаруашылықтардың, зауыттар мен цехтардың іс-әркетін дәл үйлестіру болып табылады.

Ұдайы табын толықтырудың сипаты мен қарқыны биологиялық және ұйымдастыру-экономикалық факторларға байланысты болады. Биологиялық факторларға: малдың өсімталдығы, жыныстық және шаруашылық кемел жасы, буаздық ұзақтығы, төлдеу маусымдылығы жатады. Ұйымдастыру-экономикалық факторлар аналық мал басын шаруашылыққа пайдалану ұзақтығьн, бір жылғы төл санын, ұрықтандыру мен төлдеудің күнтізбелік мерзімдерін, іске жарайтын төлдің жасын қамтиды. 
Табын жөндеу — табындағы малдың табиғи кемуін қайтадан толтыру мен кеңейтілген ұдайы толықтыру шараларының жүйесі. Табын жөндеуге тұқым-тегінің өнімді қасиеттері және сыртқы мүсіні бойынша ең жақсы төл таңдап алынады да, олар оңтайлы мерзімде негізгі табынға қосылады.
Ұдайы табын толықтыруға жарамсыз төл табыны жөндеуден тыс саналып бордақылаудан соң союға жіберіледі.
Табын құрылымы, табын айналымы. Кез келген шаруашылық табынында малдардың әртүрлі жастағы және жыныстық топтары болады. Мысалы, ірі қара мал табынында — бұқалар, сиырлар, бойдақ сиырлар, тайыншалар, торпақтар және тағы сондайлар. Шошқа өсіру шаруашылығында — еркек шошқалар, негізгі мегежіндер, бір жылғы шошқалар, екі айға дейінгі торайлар мен 2 айдан 4 айға дейінгі торайлар, бордақы шошқалар.

Табындағы малдың жас және жыныстық топтары ара қатынасы — жалпы мал басына қатысты түрінде есептелген мөлшері — табын құрылымы деп аталады. Ол кеңейтілген ұдайы толықтыру міндеттеріне сай болуға, яғни табын жөндеуге лайық төлді неғұрлым көбірек алу мен өсіруге және сапалы өнім өндіруді ұлғайтуға жағдай жасауы тиіс.
Табын құрылымы саланың бағытына тәуелді. Табын құрылымына ықпал ететін факторларға іске жарамды, жөндеуден тыс төл жасын, шаруашылықтың жоспары бойынша табынның жылдық өсімінің белгіленген пайызын жан-жануардың өңдірістік жарамдылығының мерзімі мен соған байланысты оларды істен шығару пайызын; төлдеу жиілігін; төлдің алынуын; төлдеу мерзімдерін жыл бойына бөлуді; алғашкы шағылыстыру сәтіндегі жан-жануар жасын жатқызуға болады.
Мал шаруашылығында табынның анық нақты және ұйымдастыру құрылымын ажыратады. Табынның анық нақты құрылымы деп малдың жас және жыныстық топтарының нақтылы күнтізбелік мерзімге қалыптасқан қатынасын айтады.  

Табынның ұйымдастыру құрылымы — болашағы мол оңтайлы құрылым. Бұл құрылымды құрастыру кезінде мал шаруашылығының бағыты, малдың тұқым-тегі, тез жетілуі, өнімділігі, жан-жануардың жарамдылық мерзімі, ұдайы толықтыру жоспары, азықтандыру тұрпаты және тағы сондайлар ескеріледі. Табынның ұйымдастыру құрылымы:
- әрбір мал басына шаққанда жыл сайын барынша мол өнім
алынуын;
- мал шаруашылығы өнімін керекті күнтізбелік мерзімде алу жөніндегі бизнес-жоспарды шаруашылықтың жүйелі түрдеорындауын;
 -мал басын ұдайы кеңейтілген түрде толықтыруды қамтамасыз етуге тиіс.
Дұрыс жинақталған табындағы нақты құрылым ұйымдастыру құрылымына дәл келеді. Саланың әртүрлі өндірістік бағыттарына және басқа жағдайларға сәйкес табын кұрылымының бірнеше ұтымды тұрпаттары белгілі.
Әртүрлі мал табынында үнемі өзгерістер болады: мал  төлдейді, асыл тұқымды мал және кәдімгі мал сатып алынады, малды етке сату жүргізіледі, жетілген төл үлкен мал топтарына қосылады.

 Малдың әртүрлі жастағы және жыныстық топтарындағы мал басының жыл бойына немесе басқа бір уақыт мөлшеріндегі (жартыжылдық, тоқсан, ай сайынғы) қозғалысы табын айналымы деп аталады. Табын айналымын құрастыру кезінде мал мен құсты мынандай топтарға бөледі:
- мал шаруашылығында — бұқалар, сиырлар, бойдақ сиырлар, екі жылдан асқан тайыншалар, бір жылдан асқан тайыншалар, торпақтар, өгізшелер және әр жастағы кестірілген мал, бордақтағы ересек мал, өгіздер;

- шошқа өсіру шаруашылығында — тұқыдық еркек шошқалар, негізгі мегежіндер, тексерістегі ұрғашы шошқалар, 2 айға дейінгі торайлар, жас шошқалар, бордақтағы шошқалар;
- қой шаруашылығында - қошқарлар, ересек ісектер мен еркек тоқтылар, саулықтар, ұрғашы тоқтылар, бір жасқа дейінгі тоқтылар мен ісектер, биылғы жылғы қозылар, бордақыдағы ересек қойлар;
- кұс шаруашылығында: тауықтар, оның ішінде - жұмыртқалайтын тауықтар, тәуліктік балапан, 60 тәулікке дейінгі балапан, 61 тәуліктен 150 тәулікке дейінгі тауықтар, етті және етті-жұмыртқа бағытындағы сондай-ақ 151 тәуліктен 180 тәулікке дейінгі тауықтар; үйректер бойынша — ересек үйректер, тәуліктік балапан, 60 тәулікке дейінгі балапан, 61 тәуліктен 180 тәулікке дейінгі үйректер.

Бақылау сұрақтары:

1 Фермердің қысқа мерзімдік мәселелері.

2 Фермердің ұзақ мерзімдік мәселелері.

3 Аграрлы өндірісті мемлекеттік реттеу.

4 Бидай өндірісінде өнімнің еңбек сыйымдылығын және еңбек өнімділігін 
сағаттық анықтау әдісі деген не?
5 Сүт шаруашылығында өнімнің еңбек сыйымдылығын және еңбек 
өнімділігін сағаттық анықтау әдісі деген не?

ІІ сфера.


Ауыл шаруашылығы:


Егіншілік, мал шаруашылығы, жем өндірісі





ІІІ сфера. Маркетинг:


жинау, сақтау, өңдеу, тасымалдау, сату








жеке





кооперативтік





Мемлекеттік





IV сфера. Агросервис:





1 сфера. Ресурстар: техника, жем, тұқым, тыңайтқыш, ұлы химикаттар, несиелік ресурстар





Қор шығаратын салалар





Материалдық қызметтер





Ауыл шаруашылығы өндірісі





Дайындау, сақтау, өңдеу, сату

